
PP 19570/07/2020 (035196)PERCUMA www.selangorkini.myEDISI 30 NOVEMBER - 6 DISEMBER 2023 

Dapat RM88.8 bilion 
dalam lima tahun
Pelaburan tersebut termasuk 
RM53 bilion dari luar negara 
sejak 2018. Berjaya wujudkan 
95,610 peluang kerja dalam 
sektor tumpuan antaranya 
pembuatan, pengangkutan dan 
aeroangkasa hasil kelulusan 
1,506 projek perkilangan

MUKA 2

Negeri sedia dana pembangunan 
RM1.2 bilion atau 47.4 peratus
daripada peruntukan 
keseluruhan belanjawan untuk 
tahun depan, atasi perbelanjaan 
sama peringkat persekutuan 
antara 20 hingga 25 peratus

MUKA 2

Dana pembangunan 
tertinggi di Semenanjung

Duli Yang Maha Mulia Sultan Selangor Sultan Sharafuddin Idris Shah Alhaj berkenan meneliti buku 
Hutan Warisan Diraja Selangor ketika menyempurnakan perisytiharan hutan ini di Shah Alam pada 28 
November 2023. Turut sama, Duli Yang Teramat Mulia Raja Muda Selangor Tengku Amir Shah (kiri), Dato’ 
Menteri Besar Dato’ Seri Amirudin Shari (kanan) dan Pengarah Jabatan Perhutanan Negeri Azhar Ahmad. 
Foto HAFIZ OTHMAN BERITA MUKA 3

SIBF 2023 diadakan 
di Seksyen 13,
Shah Alam pada 
1-10 Disember

Enakmen 
Lembah Klang
Raya dibentang 
tahun 2024

10

Negeri laksana
Tawaran Kita 
Selangor
Lima janji ditunai 
dalam 100 hari, 
diteruskan tahun
hadapan

Lebih 70 karya agung 
di pesta buku
Selangor

Gabung sistem empat 
kota besar, PBT
dipertingkat

SHAH ALAM - Duli Yang Maha Mulia 
Sultan Selangor berkenan menyerah-
kan bantuan kemanusiaan  RM4.374 
juta kepada Tabung Musaadah Pales-
tin Jabatan Kemajuan Islam Malaysia 
(Jakim).

Sumbangan surau dan masjid sekitar 
negeri diserahkan Sultan Sharafuddin 
Idris Shah Alhaj kepada Ketua Penga-
rah Jakim Datuk Hakimah Mohd Yusof 
di Istana Bukit Kayangan di sini pada 24 
November.

Baginda bertitah sumbangan yang 
diselaras Tabung Infak Jariah Umat Islam 

Selangor mulai 13 Oktober bagi memas-
tikan dana dikelola secara tersusun, ber-
tanggungjawab, telus dan lancar.

“Penyelarasan ini turut menjamin 
setiap infak umat Islam sampai terus 
kepada rakyat Palestin tanpa sebarang 
ketirisan dan mengelak berlaku pen-
yaluran dana kepada pihak tidak ber-
wibawa.

“Beta mendoakan agar Allah SWT 
memberi ganjaran amal soleh atas infak 
yang disumbangkan untuk membantu 
umat Islam di Palestin,” titah Baginda 
menerusi kenyataan.

Penyerahan itu disaksikan Duli Yang 
Teramat Mulia Raja Muda Tengku Amir 
Shah, Pengerusi Majlis Agama Islam 
Selangor Tan Sri Abdul Aziz Mohd Yu-
sof, Pengarah Jabatan Agama Islam 
Selangor (Jais) Dato’ Shahzihan Ahmad 
dan EXCO Agama Islam Dr Mohammad 
Fahmi Ngah.

Pada Oktober, Jais menubuhkan 
tabung kemanusiaan Palestin bagi 
menyelaras kutipan sekali gus menge-
lakkan segelintir pihak membuat pun-
gutan demi kepentingan diri atas nama 
Islam.

Sumbangan RM4 juta untuk Gaza

Oleh ZAREEF MUZAMMIL

SUBANG JAYA - Duli Yang Maha Mulia 
Sultan Selangor menyeru pentadbiran 
Universiti Putra Malaysia (UPM) agar 
terus memainkan peranan memacu 
bidang pertanian dan keterjaminan 
makanan.

Sultan Sharafuddin Idris Shah Al-
haj bertitah usaha tersebut bertujuan 
membantu kerajaan dalam menangani 
isu bekalan dan peningkatan harga 
makanan yang dihadapi negara ketika 
ini.

"Sebagai institusi pendidikan yang 

mewarisi legasi pertanian, UPM me-
mainkan peranan yang besar untuk 
terus memacu kecemerlangan dalam 
bidang pertanian,” titah Baginda.

Baginda bertitah sempena Majlis 
Konvokesyen ke-47 di Dewan Besar 
Pusat Kebudayaan dan Kesenian Sul-
tan Salahuddin Abdul Aziz Shah di sini 
pada 25 November.

Sultan Sharafuddin juga menzahir 
ucapan tahniah atas kejayaan UPM 
menghasilkan kertas resolusi keterjami-
nan makanan negara pada Persidangan 
Keterjaminan Makanan Kebangsaan 
2023.

Baginda turut berbangga berikutan 

UPM diberi amanah untuk mengetu-
ai projek penyelidikan dalam bidang 
keterjaminan makanan membabitkan 
dana hampir RM1 juta daripada Agro-
bank.

Tuanku bertitah UPM turut meneri-
ma dana RM35 juta untuk menubuhkan 
Pusat Kecemerlangan Industri Pertani-
an Inisiatif Pendapatan Rakyat (IPR)-Ini-
siatif Usahawan Tani (Intan).

Sultan Sharafuddin juga mengingat-
kan lepasan UPM supaya tidak mem-
buat tulisan berunsur fitnah, cacian 
serta hasad dengki membabitkan isu 
kaum, agama dan institusi raja di me-
dia sosial.

Pacu kecemerlangan bidang pertanian

UPM bantu tangani 
bekalan makanan

SHAH ALAM - Kerajaan Selangor 
menyediakan peruntukan munasabah 
bagi perbelanjaan pembangunan ta-
hun depan, angka tertinggi berbanding 
negeri-negeri lain di Semenanjung.

Dato’ Menteri Besar Dato’ Seri Amiru-
din Shari menjelaskan jumlah tersebut 
juga mengatasi peruntukan pada pe-
ringkat persekutuan yang kekal antara 
20 hingga 25 peratus.

Bercakap pada sesi penggulungan 
usul belanjawan dalam sidang Dewan 
Negeri Selangor, beliau menegaskan 
negeri mementingkan pentadbiran ce-
kap, amanah dan berintegriti.

“Negeri pesaing dari segi industri 
seperti Pulau Pinang memperuntuk 
belanjawan pembangunan sebanyak 
25 peratus manakala Terengganu (26 
peratus) dan Johor (36 peratus).

“Sarawak beri saingan. Belanja pem-
bangunan 69 peratus kerana ada royalti 
dan dana pembangunan infrastruktur 
sebahagiannya di bahu kerajaan perse-
kutuan,” katanya.

Peruntukan keseluruhan Belanjawan 
2024 adalah RM2.53 bilion iaitu RM1.33 
bilion atau 52.6 peratus untuk perbe-
lanjaan mengurus manakala 1.2 bilion 
bagi pembangunan atau 47.4 peratus.

Sedia dana pembangunan tertinggi

SHAH ALAM - Duli Yang Maha Mulia 
Sultan Selangor Sultan Sharafuddin Idris 
Shah Alhaj  berkenan melancarkan laman 
sesawang yang menghimpun koleksi 23 
tahun khutbah dalam talian.

Baginda bertitah laman kendalian Ja-
batan Agama Islam Selangor (Jais) men-
gumpul khutbah Jumaat, Aidil� tri, Aidilad-
ha dan solat sunat gerhana dalam tulisan 
jawi, rumi dan Inggeris.

Baginda juga menegaskan khutbah 
penting sebagai medium ulil amri (peme-
rintah) untuk menyampaikan ajaran Islam 
selain platform menambah ilmu akidah, 
syariah dan akhlak.

“Khutbah turut memberi pendekatan 
yang dituntut Islam terhadap isu dan per-
masalahan semasa yang berlaku selain 
menjadi media dakwah lisan yang sangat 
luas liputannya,” titah Baginda.

Bertitah dalam kenyataan pada 24 No-
vember, Sultan Sharafuddin yakin laman 
itu menjadi rujukan ilmuan, guru, pelajar, 
pendakwah dan wanita selain mereka yang 
tidak sempat menunaikan solat Jumaat.

Kumpul koleksi 
khutbah 23 tahun

SHAH ALAM - Duli Yang Maha Mulia Sul-
tan Selangor Sultan Sharafuddin Idris Shah 
Alhaj menyeru umat Islam supaya men-
gambil iktibar daripada kon� ik di Palestin.

Titah Baginda seiring intipati khutbah 
pada 24 November mengenai pengajaran 
kepada umat Islam untuk meneliti kon� ik 
dengan mendalam dan memahami hik-
mah di sebalik sesuatu kejadian.

Menurut kenyataan Selangor Royal Of-
� ce di Facebook, pengajaran utama antara-
nya keperluan umat Islam bersatu-padu, 
bermuafakat dan saling membantu.

“Antara ibrah pengajaran besar yang 
dapat dicontohi daripada tragedi yang 
menimpa rakyat Palestin adalah sikap me-
reka yang benar-benar bertawakal kepada 
Allah dan menyerahkan segala urusan ne-
gara serta hidup mereka kepada Allah.” 

Ambil pengajaran 
konflik Palestin

SHAH ALAM - Kerajaan Negeri berjaya 
menarik pelaburan asing dan tempa-
tan berjumlah RM88.88 bilion meliputi 
1,507 projek perkilangan antara 2018 
hingga Jun tahun ini.

Dato’ Menteri Besar Dato’ Seri Amiru-
din Shari menjelaskan hasil pelaburan 
tinggi itu juga mewujudkan 95,610 po-
tensi peluang pekerjaaan untuk dinik-
mati rakyat negeri ini.

Menurutnya, industri tumpuan 
termasuk sains hayat, pembuatan 
makanan dan minuman, produk elek-
trik dan elektronik selain kelengkapan 
dan pengangkutan seperti aeroangka-
sa dan dron.

“Promosi pelaburan secara fizikal 
atau dalam talian dengan pihak dewan 
perniagaan tempatan dan luar negara 
juga rancak selain mengenal pasti sek-

tor perkhidmatan berpotensi.
“(Ia merangkumi) perkhidmatan 

logistik, pelaburan digital seperti per-
niagaan perkhidmatan global, pusat 
data dan teknologi kreatif,” katanya 
dalam kenyataan di Facebook pada 28 
November.

Untuk rekod, sebanyak RM53 bilion 
melibatkan pelaburan modal asing 
manakala baki dari tempatan.

Tarik pelaburan RM88.88 bilion

SHAH ALAM - Duli Yang Maha Mulia Sultan 
Selangor berkenan merasmikan Yayasan 
Perpustakaan Raja Tun Uda (YPRTU), sebuah 
pusat pengumpulan dana bagi memperkaya 
koleksi perpustakaan.

Keberangkatan Sultan Sharafuddin Idris 
Shah Alhaj di Pustaka Raja Tun Uda, Sek- 
syen 13 di sini diiringi Duli Yang Teramat 
Mulia Raja Muda Tengku Amir Shah pada 23 
November.

Turut serta, Dato’ Menteri Besar Dato’ Seri 
Amirudin Shari, Pengerusi YPRTU Raja Tan Sri 
Dato’ Seri Arshad Raja Tun Uda dan Pengarah 
Perbadanan Perpustakaan Awam Selangor 
Datin Paduka Mastura Muhamad.

Sultan Sharafuddin Idris juga berkenan 
menyerahkan sijil penghargaan kepada 12 
penderma antaranya Yayasan Azman Hashim 
yang menyumbang RM1 juta, AlBukhary 
Foundation dan YTL Power International, 
masing-masing RM500,000.

Setakat 20 November, YPRTU mengumpul 
RM3.3 juta sumbangan 13 syarikat korporat.

Sultan rasmi 
yayasan pustaka

DYMM Sultan Sharafuddin (kiri) bersama Tengku Amir Shah (dua, kanan) memerhati Rafael Firdaus Masod, 12, mem-
baca buku Braille di Pustaka Raja Tun Uda, Shah Alam pada 23 November. Foto NUR ADIBAH AHMAD IZAM

Oleh ZAREEF MUZAMMIL

SHAH ALAM - Duli Yang Maha Mulia 
(DYMM) Sultan Selangor Sultan Shara-
fuddin Idris Shah Alhaj berkenan 
mengisytihar 26 hutan simpan kekal di 
negeri ini sebagai Hutan Warisan Diraja 
Selangor.

Hutan sepanjang jajaran tulang be-
lakang hutan tengah (CFS) dari Hulu Se-
langor hingga Hulu Langat berkeluasan 
108,000 hektar itu dikelaskan sebagai 
hutan taman negeri.

Pengelasan tersebut menjadikannya 
sebagai hutan yang dilindungi bawah 
Seksyen 10, Enakmen (Pemakaian) Akta 

Perhutanan Negeri Selangor 1985.
Majlis pemasyhuran di Hotel Double-

Tree by Hilton di sini turut disaksikan 
Duli Yang Teramat Mulia Raja Muda 
Tengku Amir Shah dan Dato’ Menteri 
Besar Dato’ Seri Amirudin Shari.

Penasihat Undang-Undang Negeri 
Dato’ Salim Soib, Pegawai Kewangan 
Negeri Dr Ahmad Fadzli Ahmad Ta-
juddin, EXCO Alam Sekitar Jamaliah 
Jamaluddin dan Pengarah Jabatan Per-
hutanan Negeri Selangor (JPNS) Azhar 
Ahmad hadir sama.

Ada 77 hutan simpan kekal di Selan-
gor. Keseluruhannya seluas 250,739.33 
hektar iaitu 31.7 peratus daripada kelu-
asan negeri. Jumlah tersebut meningkat 

berbanding 30.55 peratus pada 2008.
Baginda juga menyaksikan taya- 

ngan montaj Mini Ekspedisi Saintifik 
Sungai Chiling Hutan Simpan Ulu Se-
langor dan melancarkan buku Pelan 
Induk Pembangunan Hutan Warisan 
Diraja Selangor.

Sultan Sharafuddin turut berkenan 
melawat reruai pameran antaranya 
Universiti Putra Malaysia, Jabatan Per-
hutanan Semenanjung Malaysia, Tour-
ism Selangor dan Perhilitan.

Pada 16 Mac, JPNS mengadakan 
kunjungan mengadap Baginda bagi 
mempersembah taklimat penyediaan 
Pelan Induk Pembangunan Hutan Wari-
san Diraja Selangor.

Keluasan bertambah berbanding 2008

Isytihar 26 hutan 
warisan diraja

SHAH ALAM - Jabatan Perhutanan 
Negeri Selangor (JPNS) membangun- 
kan perisian bagi memantau kegiatan 
dalam hutan simpan kekal, kata Dato’ 
Menteri Besar Dato’ Seri Amirudin Shari.

Beliau menjelaskan pelbagai ke-
giatan dapat dikesan melalui perisian 
tersebut termasuk kemasukan orang 
awam ke kawasan hutan, pergerakan 
haiwan, kebakaran dan tanah runtuh.

Menjelaskan perisian tersebut diba-
ngunkan dengan kerjasama Penyeli-
dikan dan Pembangunan (R&D) Tele-
kom Malaysia (TM), beliau menambah 

sistem pelaporan berkenaan akan 
dikendali JPNS.

“Kita pada peringkat negeri pula ada 
dashboard sendiri atau pusat kawalan 
negeri,” katanya ditemui selepas majlis 
pengisytiharan Hutan Warisan Diraja 
Selangor di sini pada 28 November.

JPNS dan TM turut memeterai surat 
kerjasama (LoC) bagi menyelesaikan isu 
kritikal dan pemuliharaan alam sekitar 
termasuk kajian, analisis dan usaha 
mengatasi cabaran berkaitan hutan. 

Amirudin berkata usaha melestari 
alam sekitar termasuk mengekal mini-

mum 30 peratus daripada keseluruhan 
tanah negeri sebagai hutan terus diper-
giat selaras hasrat Rancangan Selangor 
Pertama (RS-1). 

Katanya, Duli Yang Maha Mulia Sul-
tan Selangor juga menitahkan peneran-
gan dalam pelbagai medium termasuk 
gambar, video, buku diperbanyak kepa-
da semua peringkat termasuk sekolah.

“Usaha itu akan dirangka antara Ja-
batan Perhutanan Negeri Selangor dan 
Kerajaan Negeri. Ini penting supaya 
kesedaran masyarakat untuk memeli-
hara hutan terus tinggi,” katanya.

Bina perisian pantau kegiatan

SHAH ALAM - Kerajaan Negeri bakal 
memperkenal syarat baharu kepada pema-
ju bagi membina kolam takungan air (OSD) 
di setiap premis mulai tahun depan.

EXCO Kemajuan Infrastruktur Ir Izham 
Hashim berkata inisiatif berkenaan ber-
tujuan memastikan setiap bangunan ber-
strata memiliki OSD sendiri sekali gus be-
rupaya mengawal banjir.

“Konsep baharu yang kita mahu perke-
nalkan ini supaya kita dapat uruskan isu 
air dari tempat asal. Contohnya, bangunan 
20 tingkat, air yang turun banyak, jadi kita 
kumpul dahulu.

“Isu yang kita hadapi adalah air banyak 
keluar serentak sehingga jadi banjir. Cara 
paling baik kita tahan air dan lepaskan apa-
bila sungai atau parit sudah surut,” katanya 
pada 20 November.

Syarat baharu bina 
kolam takung air

SHAH ALAM - Hospital Selgate Rawang, 
pusat perubatan pertama milik Kumpulan 
Perbadanan Kemajuan Negeri Selangor 
(PKNS), dijadual beroperasi mulai Jun 2025, 
kata EXCO kesihatan awam.

Jamaliah Jamaluddin menjelaskan pem-
bangunan projek berkenaan yang bernilai 
kira-kira RM148.5 juta pada masa ini men-
capai 47.9 peratus .

“Kos pembinaan fasa 1 dan fasa 2 oleh 
syarikat baharu untuk 230 katil membabit-
kan perbelanjaan RM148.5 juta. Kos fasa 1 
melalui syarikat pembinaan lama untuk 95 
katil adalah RM83 juta.

“Dengan peningkatan jumlah katil 
dalam kos pembinaan baru, terdapat 
penurunan kos sebanyak 26 peratus,” kata 
beliau pada 22 November.

Operasi Hospital 
Selgate Jun 2025

SHAH ALAM - Peruntukan awal RM1.1 
juta akan disalur kepada 22 Ahli Dewan 
Negeri (ADN) pembangkang dalam 
masa terdekat, kata Dato’ Menteri Besar 
Dato’ Seri Amirudin Shari.

Beliau menjelaskan dana RM50,000 
untuk setiap wakil rakyat bertujuan 
memudahkan mereka menyediakan 
keperluan dan pengurusan pejabat di 
pusat khidmat masing-masing.

“Untuk penggal ini, saya perlu ber-
temu wakil pembangkang selepas 
sidang dewan. Saya telah nyatakan 
secara lisan tetapi belum dapat per-

mintaan lagi daripada mereka (pem-
bangkang).

"Saya ada memaklumkan pejabat 
khidmat pembangkang, tahun ini kita 
beri RM50,000 dahulu supaya wakil 
rakyat pembangkang dapat berkhid-
mat dengan lebih berkesan,” katanya 
pada 24 November.

Amirudin juga memaklumkan jum-
lah peruntukan setiap wakil rakyat 
kerajaan pula ditentukan mengikut bi-
langan pengundi di Dewan Undangan 
Negeri masing-masing.

Beliau menjelaskan peruntukan 

RM750,000 diberi kepada ADN yang 
pengundi kawasannya kurang 40,000 
orang manakala RM800,000 untuk bi-
langan pemilih antara 40,001 hingga 
55,000 orang.

Katanya, dana RM850,000 diagih ke-
pada wakil rakyat yang pengundi ka-
wasannya antara 55,000 hingga 70,000 
manakala RM900,000 untuk lokasi 
yang bilangan pemilihnya lebih 90,000 
orang.

"Untuk ADN yang jumlah pen-
duduknya lebih 90,000 orang, kita beri 
RM950,000,” katanya.

Dana RM1.1 juta untuk pembangkang

Oleh SITI ROHAIZAH ZAINAL

SHAH ALAM - Lebih RM25 juta dibelan-
jakan bagi menjayakan program Jualan 
Ehsan Rahmah (JER) sepanjang tahun ini 
dan tahun sebelumnya, kata EXCO Per-
tanian Ir Izham Hashim.

Beliau juga menjelaskan pentadbi-
ran negeri juga merangka pelan jangka 
pendek dan panjang untuk memastikan 
keterjaminan makanan terjamin demi 
kepentingan rakyat.

“Untuk jangka masa pendek, kita am-
bil beberapa langkah termasuk menga-
dakan jualan murah barangan keper-
luan harian dan bekerjasama dengan 

kerajaan persekutuan. 
“JER terbukti memban-

tu rakyat. Kita berbe-
lanja lebih RM25 juta 
bagi menyokong usaha 
Perbadanan Kemajuan 
Pertanian Selangor dan 
Koperasi Warga Hijrah Se-
langor Berhad.

“Inisiatif ini membantu menstabil 
beberapa komoditi atau barangan asas 
yang menjadi keperluan ramai seperti 
telur, ayam dan beras,” katanya di Dewan 
Negeri Selangor pada 22 November.

Izham menjelaskan pihaknya juga 
memberi tumpuan kepada komponen 
penting dalam pertanian dan makanan 

khusus berkaitan penyediaan baka 
sebagai perancangan jangka 

panjang.
“Banyak benih dan baka 

diimport dari luar negara seper-
ti udang yang diambil di Mada-

gascar tetapi apabila pandemik 
tidak boleh import dan kita beli di 

Thailand tetapi mutunya rendah.
“Malah, baka baka kambing terbaik 

iaitu Black Belly Barbados (BBB), tiada 
yang usahakan pembakaan, tanaman 
bayam juga import dari Taiwan.

“Selangor akan tumpu kepada kom-
ponen penting berhubung aspek baka 
seperti yang kita lancar tahun lalu lancar 
benih jagung, melon dan betik,” katanya.

Stabil bekalan barangan asas

RM25 juta laksana 
jualan murah

SHAH ALAM - Kerajaan Negeri yakin 
berupaya mewujudkan peluang peker-
jaan bergaji tinggi kepada anak muda 
berikutan ekonomi negara termasuk 
Selangor dijangka bertambah baik ta-
hun depan.

EXCO Pelaburan Ng Sze Han men-
jelaskan Majlis Kemahiran dan Peker-
jaan Selangor akan ditubuh bagi 
memastikan manifesto tawaran gaji 
tinggi kepada 100,000 anak muda 

mampu dicapai.
Beliau menambah usaha berkenaan 

sebahagian tawaran yang terkandung 
dalam manifesto Lima  Tekad Lima Ta-
hun yang dibuat dalam kempen Pilihan 
Raya Negeri Selangor ke-15.

“Kadar pertumbuhan ekonomi pem-
buatan dan perkhidmatan agak perla-
han bukan sahaja di Selangor tetapi 
seluruh negara, bahkan di rantau ini.

“Tetapi kita yakin tahun depan 

ekonomi negara termasuk di Selan-
gor bertambah baik susulan situasi 
ekonomi seluruh dunia,” katanya di 
Dewan Negeri Selangor pada 23 No-
vember.

Sze Han juga menambah pentad-
biran negeri juga memberi tumpuan 
kepada industri pengecasan kende-
raan elektrik (EV) supaya ekosistemnya 
dapat diwujudkan sekali gus meman-
faat pengguna.

Sedia peluang kerja bergaji tinggi

SHAH ALAM - Landasan Lumayan Sdn 
Bhd (LLSB) tidak pernah memohon 
pengecualian cukai dan royalti bagi 
membangunkan jajaran Sungai Klang, 
kata Dato’ Menteri Besar.

Dato’ Seri Amirudin Shari juga men-
jelaskan LLSB selaku anak syarikat ke-
pada Menteri Besar Selangor (Pemerba-
danan) atau MBI secara keseluruhan te-
lah membayar RM195,854.

“LLSB anak syarikat MBI dilantik un-
tuk membangunkan dan memajukan 
jajaran Sungai Klang, bayaran royalti 
masih perlu dibayar dan tiada penge-
cualian khas diberi.

“ R o y a l t i  y a n g  p e r l u  d i b a y a r 
RM180,000 manakala bayaran lesen 
pendudukan sementara (TOL) adalah 
RM15,854, jadi keseluruhan yang perlu 
dibayar LLSB RM195,854.

“Tiada permohonan untuk kecua-
likan cukai dan royalti,” katanya men-
jawab soalan wakil rakyat Hulu Klang 
Dato’ Seri Mohamed Azmin Ali dalam 
sidang Dewan Negeri Selangor pada 22 
November.

Jelas cukai, royalti 
lebih RM195,000

SHAH ALAM - Pelantikan YTL Power In-
ternational Berhad sebagai rakan strate-
gik bagi projek loji sisa kepada tenaga 
(WTE) dibuat mengikut tatacara perole-
han telus dan sistematik.

EXCO Kerajaan Tempatan Ng Suee Lim 
menjelaskan proses pemilihan mulai 12 
November 2019 dibuat menerusi pe-
lawaan memberi cadangan (RFP) yang 
diiklankan dalam media massa.

Beliau berkata 38 syarikat termasuk 
daripada luar negara berminat untuk 
memajukan projek kendalian KDEB 
Waste Management (KDEBWM) dengan 
kelayakan dinilai pakar secara kompre-
hensif.

“Penilaian akhir dibuat di tapak un-
tuk melihat keberkesanan teknologi di-
cadang syarikat itu. Lembaga pengarah 
kemudian meluluskan YTL Power Inter-
national Berhad sebagai rakan strategik.

“Pemilihan dibuat selepas melepasi 
parameter pemilihan yang ditetapkan 
panel penilai termasuk mengambil kira 
pengalaman dan kepakaran dalam sek-
tor tenaga,” katanya pada 23 November.

Lantikan syarikat 
ikut prosedur 

30 Khamis 5:42 5:52 7:01 1:04 4:27 7:02 8:16
01 Jumaat 5:42 5:52 7:02 1:05 4:27 7:02 8:16
02 Sabtu 5:43 5:53 7:02 1:05 4:28 7:03 8:17
03 Ahad 5:43 5:53 7:03 1:06 4:28 7:03 8:17
04 Isnin 5:43 5:53 7:03 1:06 4:28 7:03 8:17
05 Selasa 5:44 5:54 7:03 1:06 4:29 7:04 8:18
06 Rabu 5:44 5:54 7:04 1:07 4:29 7:04 8:18

5:42 5:52 7:02 1:05 4:28 7:03 8:17
5:42 5:52 7:03 1:05 4:28 7:03 8:17
5:43 5:53 7:03 1:06 4:29 7:03 8:18
5:43 5:53 7:03 1:06 4:29 7:04 8:18
5:43 5:53 7:04 1:07 4:29 7:04 8:18
5:44 5:54 7:04 1:07 4:30 7:05 8:19
5:44 5:54 7:05 1:07 4:30 7:05 8:19

5:44 5:54 7:03 1:07 4:29 7:03 8:17
5:45 5:55 7:04 1:07 4:30 7:04 8:18
5:45 5:55 7:04 1:08 4:30 7:04 8:18
5:46 5:55 7:05 1:08 4:30 7:04 8:18
5:46 5:56 7:05 1:08 4:31 7:05 8:19
5:46 5:56 7:06 1:09 4:31 7:05 8:19
5:46 5:56 7:06 1:09 4:32 7:05 8:20

PELIHARA... Duli Yang Teramat Mulia Raja Muda Tengku Amir Shah menanam anak pokok merbau ketika program 
penanaman semula 2,000 anak pokok di Hutan Simpan Ulu Gombak, Ampang Jaya pada 25 November. 
Foto FIKRI YUSOF   BERITA MUKA 20

Oleh SOFIA NASIR

SHAH ALAM - Pasangan suami isteri 
gembira berikutan mereka tidak perlu 
menunggu lama bagi memiliki kedia-
man Rumah Selangorku Pangsapuri 
Aurora di Saujana Permai, Seksyen 
U17 di sini.

Yap Lian Yuan, 32, dan is-
teri Woo Soon Yee, 30, tidak 
menyangka permohonan 
mereka lulus selepas bebe- 
rapa bulan mencuba nasib 
di laman sesawang Rumah 
Selangorku pada 2018.

Lian Yuan yang bekerja sebagai 
akauntan menjelaskan hasrat untuk 
memiliki rumah sendiri antara impian 
mereka sebaik sahaja mendirikan ru-
mah tangga pada tahun lalu.

“Mula-mula, saya hanya mencuba 
nasib isi borang di laman sesawang 
pada 2018. Tidak lama kemudian, saya 
terima e-mel yang memaklumkan saya 
ditawarkan kediaman di Shah Alam.

“Kami terus terima kerana rumah 
ini tidak jauh dan ada pelbagai kemu-
dahan. Harganya murah berbanding 
kediaman dalam pasaran,” katanya 
selepas menerima replika kunci yang 
disampaikan EXCO Perumahan Borhan 

Aman Shah pada 25 November. 
Turut hadir, Timbalan Setiausaha 

Kerajaan Negeri Selangor (Pembangu-
nan) Dato’ Johary Anuar dan Timbalan 
Ketua Pegawai Eksekutif Kumpulan Jo-
hawaki Development Sdn Bhd (JDSB) 
Mohamad Akmal Johari.

Kakitangan swasta Muham-
mad Saidi Ibrahim, 34, pula 

berpuas hati berikutan 
pelbagai kemudahan 
disediakan pemaju meski 
kediaman tersebut dijual 
pada harga rendah.

“Saya berpuas hati den-
gan rumah ini. Ia luas dan 

ada pelbagai kemudahan yang 
setara dengan kediaman pangsapuri 
baharu lain. Pada saya, ia amat berba-
loi,” katanya lagi.

Rumah Selangorku Pangsapuri Au-
rora di Saujana Permai menawarkan 90 
unit kediaman berkeluasan 1,001 kaki 
persegi pada harga RM185,000 seunit.

Kediaman tiga bilik, dua tandas dan 
dua ruang parkir itu dibangunkan JDSB 
atas tanah berkeluasan 2.86 ekar.

Sementara itu, Borhan berkata Ker-
ajaan Negeri yakin berupaya menye-
diakan 60,000 unit kediaman pada har-
ga bawah RM250,000 seunit menjelang 
tahun 2025.

Murah, lengkap kemudahan

Berbaloi beli Rumah 
Selangorku

SHAH ALAM - Usaha pencegahan dan 
kawalan nyamuk Aedes khususnya di ka-
wasan perumahan terus dipergiat bagi 
memastikan kes demam denggi di negeri 
ini sentiasa terkawal.

EXCO kesihatan awam mendedahkan 
faktor utama penyakit tersebut antara- 
nya tahap kebersihan dan keadaan 
persekitaran lorong belakang rumah, ke-
bun haram, rumah dan tanah kosong.

Menurut Jamaliah Jamaluddin, seba- 
nyak 50,730 kes dilapor dalam ming-
gu epid 45 yang berakhir 11 November 
berbanding 31,078 kes pada tahun lalu, 
meningkat sebanyak 63.2 peratus.

“Susulan itu, Operasi Bersepadu Deng-
gi Negeri Selangor dibuat mulai 20 Febru-
ari hingga 23 Mac di Petaling, Klang, Hulu 
Selangor dan Hulu Langat yang mencatat 
jumlah kes tinggi.

“Kita juga mempergiat penggunaan 
bahan penghalau (repellent) dan sembu-
ran aerosol serta menggunakan Mosquito 
Home di lokasi wabak,” katanya di Dewan 
Negeri Selangor pada 22 November.

Menasihati orang ramai supaya 
mendapatkan rawatan awal jika mengala-
mi tanda-tanda demam denggi, Jamaliah 
menegaskan individu atau pemilik premis 
yang membiak Aedes boleh dikompaun.

Pergiat usaha cegah 
wabak denggi



UTAMA
selangorkini 30 November - 6 Disember 2023

6

Oleh ZAREEF MUZAMMIL

SUBANG JAYA - Kesibukan latihan 
sebagai atlet olahraga negara tidak 
menghalang Jonathan Nyepa untuk 
menamatkan pengajian 
peringkat ijazah sarjana 
muda di Universiti Pu-
tra Malaysia (UPM).

Selepas enam ta-
hun mengikuti juru-
san sains pembangu-
nan sumber manusia, 
atlet berusia 27 tahun itu 
menerima ijazah dalam Maj-
lis Konvokesyen UPM ke-47 di sini pada 
25 November.

Beliau juga menerima pingat Ra-
zlan Putra yang disampaikan Duli 
Yang Maha Mulia Sultan Selangor Sul-
tan Sharafuddin Idris Shah Alhaj hasil 

prestasi cemerlang dalam akade-
mik dan sukan.

“Saya tidak pernah terfikir 
dapat anugerah ini sebab 
niat saya masuk universiti 
hanya memberi tumpuan 
terhadap pelajaran walau-

pun berdepan cabaran 
menyeimbang waktu be-
lajar dan latihan.

“Jurulatih banyak memban-
tu. Biasanya, beliau tengok ja- 
dual kelas saya dahulu sebelum 

membuat jadual latihan yang 
perlu saya jalani pada minggu 

tersebut. 
"Jika ada kejohanan penting terma-

suk latihan di luar, saya terpaksa tang-
guh semester dan pernah tangguh tiga 
semester,” kata pemenang gangsa Su-
kan SEA Kemboja 2023.

Anak ketiga daripada empat beradik 

itu juga mempertahan pingat 
emas acara pecut 100 meter 

Kejohanan Varsiti Padang 
dan Trek (VTF) Grand Fi-
nal 2023 pada 19 Novem-
ber hasil catatan 10.66 
saat. 

Sharifah Norziana Sayed 
Salleh pula mengakui minat 

mendalam selain penglibatan da-
lam kegiatan kesukarelawanan mela- 
yakkannya meraih pingat Emas Canse-
lor dan graduan terbaik.

Anak bongsu daripada empat beradik 
berusia 24 tahun itu meminati bidang 
pendidikan dan bimbingan kaunseling 
selain bercita-cita menjadi guru.

“Jika kita mahu berjaya, kita kena ada 
minat dan jiwa dengan apa yang kita 
belajar kerana minat itulah yang akan 
sentiasa mendorong kita mencapai se-
suatu dengan lebih baik,” katanya.

Atlet terima pingat Razlan Putra

Cabaran atur masa 
belajar, berlatih

SHAH ALAM - Sidang Kemuncak Pernia- 
gaan Antarabangsa Selangor (SIBS) akan 
diadakan dua kali pada tahun depan bagi 
menampung permintaan tinggi pempam-
er, kata EXCO Pelaburan Ng Sze Han.

Beliau menjelaskan program bertaraf an-
tarabangsa itu dijadual berlangsung antara 
25 hingga 27 Julai dan 16 hingga 19 Oktober 
di Pusat Konvensyen Kuala Lumpur (KLCC).

Katanya, perincian lanjut akan dibuat 
Invest Selangor Berhad (Invest Selangor) 
melalui pautan www.selangorsummit.com 
atau platform media sosial Facebook, Ins-
tagram, LinkedIn dan X.

“Kita percaya SIBS akan terus memain- 
kan peranan penting untuk pemain indus-
tri tempatan meneroka potensi pasaran 
serantau,” katanya pada 20 November.

Tambahnya, SIBS 2023 pada 19 hingga 22 
Oktober merekod nilai transaksi pelaburan 
RM6.12 bilion, meningkat 322 peratus ber-
banding RM1.45 bilion pada tahun lepas.

Katanya, pelaburan tertinggi dicatat 
dalam Ekspo Antarabangsa Selangor 
(Makanan dan Minuman) iaitu RM597.3 
juta, diikuti Ekspo Taman Perindustrian 
Selangor (RM468.4 juta) serta Konvensyen 
Bandar Pintar dan Ekonomi Digital Sela- 
ngor (RM80 juta).

Cadang anjur sidang 
niaga dua kali

Oleh SITI ROHAIZAH ZAINAL

SHAH ALAM - Kerajaan Negeri me- 
nawarkan pembelian Rumah 
Selangorku atau Rumah Ida-
man kepada pemilik kedia-
man yang terlibat dengan 
jajaran projek Laluan Rel 
Pantai Timur (ECRL).

Bagaimanapun, EXCO 
Mobiliti Ng Sze Han men-
jelaskan tawaran tersebut 
tertakluk persetujuan pemilik 
manakala urusan pembelian dibantu 
Lembaga Perumahan Hartanah Sela- 
ngor (LPHS).

“Selain bayaran pampasan kepada 
pemilik mengikut ‘award’ pentadbir 
tanah, dicadangkan juga penawaran 
pembelian Rumah Selangorku dan 
Rumah Idaman sekiranya bersetuju.

“Pemaju Malaysia Rail Link Sdn 
Bhd (MRL) dengan kerjasama pejabat 
daerah dan tanah serta LPHS akan 
membantu urusan pembelian,” kata- 
nya dalam sidang Dewan Negeri Se-
langor pada 23 November.

Sze Han berkata pembinaan laluan 
ECRL di negeri ini terbahagi kepada 
tiga seksyen iaitu Seksyen 7 melibat-
kan sebahagian terowong Genting 
dalam Selangor sepanjang 6.8km.

Turut terlibat, katanya, Seksyen 8 
dari Gombak ke Serendah sepanjang 
35.9km dan Seksyen 9 dari Serendah 
ke Pelabuhan Klang membabitkan 

laluan sepanjang 48.7km.
Menurutnya, tiga stesen 

akan dibina di Seksyen 9 
iaitu Puncak Alam, Kapar 
dan Jalan Kastam, Klang 
dengan jajaran melalui 
Bandar Baru Sungai Bua-

ya, Saujana Rawang dan 
Batu Arang.

Tren penumpang ECRL yang 
bergerak pada kelajuan maksimum 
160km/j bakal beroperasi pada Janu-
ari 2027 dari Kota Bharu, Kelantan ke 
Terminal Pengangkutan Bersepadu 
Gombak, Selangor.

MRL selaku pemilik projek memak-
lumkan infrastruktur rel termasuk 
kerja-kerja asas, landasan, dan sistem 
isyarat yang dibangunkan khusus ber-
dasarkan reka bentuk kurang 200km/j.

ECRL direka bentuk untuk pen-
gangkutan kargo, dengan 70 peratus 
nisbah pulangan semasa operasinya 
daripada kargo dan 30 peratus pe- 
numpang.

Projek yang dimulakan pada Ogos 
2017 berasaskan kereta api laju untuk 
penumpang, bukan kereta api berke-
lajuan tinggi.

Untuk pemilik terlibat laluan ECRL

Sedia tawar Rumah 
Selangorku

AMPANG JAYA - Kerajaan Negeri meng-
gesa semua pihak supaya menggandakan 
usaha secara berterusan bagi memartabat 
institusi keluarga yang berdepan pelbagai 
cabaran baharu.

EXCO Kebajikan Masyarakat Anfaal Saari 
menjelaskan institusi tersebut dijangka 
berdepan banyak tekanan pada masa 
depan berikutan beberapa faktor dalam 
persekitaran pada masa ini.

Beliau juga mendedahkan kewujudan 
fenomena ‘keluarga sandwich’ iaitu pa- 
sangan yang terpaksa menanggung anak-
anak dan pada masa sama menjaga ibu 
bapa yang tinggal bersama-sama.

“Selain itu, faktor penggunaan telefon 
pintar dan media sosial yang meningkat-
kan jurang interaksi antara ahli keluarga 
serta kurang masa berkualiti rentetan ke- 
sibukan kerja.

“Institusi keluarga juga terdedah kepa-
da pengabaian ahli keluarga akibat pen-
garuh dadah atau kemiskinan yang mem-
bawa kepada penderaan kanak-kanak dan 
warga emas,” katanya pada 27 November.

Wakil rakyat Taman Templer itu berkata 
institusi keluarga yang kukuh antara asas 
utama dalam membina sebuah negara 
harmoni.

Usaha martabat 
institusi keluarga

PELIHARA... EXCO Alam Sekitar Jamaliah Jamaluddin menyempurnakan kempen Penanaman Pokok Perdana Majlis 
Perbandaran Selayang (MPS) 2023 di Pusat Perniagaan Elmina Sungai Buloh, Gombak pada 25 November. Turut 
hadir Yang Dipertua MPS Dato' Mohd Yazid Sairi (kiri) dan Ketua Pegawai Operasi Pembangunan Bandar Sime Darby 
Property Berhad Appollo Leong. Foto Facebook MPS

SHAH ALAM - Perbadanan Perpus-
takaan Awam Selangor (PPAS) berhasrat 
memperluas perkhidmatan khas bagi 
membantu orang kurang upaya (OKU) 
pendengaran dan autisme mulai tahun 
depan.

Pengarahnya Datin Paduka Mastura 
Muhamad menjelaskan PPAS setakat 
ini ada menyediakan kira-kira 300 buku 
braile untuk OKU penglihatan di Perpus-
takaan Raja Tun Uda di sini.

Beliau menambah kemudahan untuk 
individu berkeperluan khas itu sejajar 
projek pembangunan fasa dua perpus-
takaan berkenaan yang dijadual siap 

pada akhir 2026.
“Kita tidak perlu tunggu bangunan 

baharu siap sebaliknya kita mulakan di 
sini (bangunan sedia ada)," katanya sele-
pas pelancaran Yayasan Perpustakaan 
Raja Tun Uda di sini pada 23 November.

Mastura berkata PPAS juga akan bina 
jaringan dengan pensyarah universiti 
yang mahir bidang itu untuk mengupah 
tujuh hingga 14 orang bagi mengenda-
likan perkhidmatan itu.

Menjelaskan kes anak-anak kecil 
mengalami masalah autisme mening-
kat drastik, beliau berkata proses lan-
tikan kontraktor telah selesai dan pi-

haknya hanya menunggu kebenaran 
merancang.

“Diharap projek ini dapat dimulakan 
dalam tempoh singkat sejajar hasrat 
Duli Yang Maha Mulia Sultan Selangor 
untuk melihat projek ini siap dibangun- 
kan dalam tempoh tiga tahun.

“Projek ini memenuhi keperluan 
semua komuniti baik ibu mengandung, 
bayi, kanak-kanak, remaja, dewasa dan 
warga emas," katanya lagi.

Turut dibangunkan, Galeri DiRaja 
yang bakal memuatkan koleksi buku 
sumbangan Sultan Sharafuddin Idris 
Shah Alhaj.

Sedia khidmat khas OKU, autisme

Oleh ZAREEF MUZAMMIL

SHAH ALAM - Bahang Pesta Buku 
Antarabangsa Selangor (SIBF) 
2023 kian terasa berikutan 
354 reruai habis ditempah 
syarikat penerbitan untuk 
memasarkan naskhah 
masing-masing.

Pengarah Perbadanan 
Perpustakaan Awam Sela- 
ngor (PPAS) Datin Paduka Mas-
tura Muhamad menjelaskan tempah-
an tersebut membabitkan 156 pener-
bit tempatan dan antarabangsa.

“Persediaan penganjuran SIBF ber-
jalan baik. Sebanyak 20 reruai diam-
bil penerbit antarabangsa antaranya 

Nepal, Indonesia, Azerbaijan, Filipina, 
Australia, Korea, Turki dan China.

“Cuma masih ada baki reruai khu-
sus untuk usahawan kecil menjalan- 

kan perniagaan dengan 63 reru-
ai disediakan,” katanya pada 23 

November.
Beliau menambah bahan 

promosi diedar ke sekolah 
seluruh negeri termasuk 

perpustakaan awam lain bagi 
menggalakkan penyertaan SIBF 

yang dijadual berlangsung antara 1 
hingga 10 Disember.

“Saya menjemput semua pihak 
untuk sama-sama memeriahkan SIBF 
kali ini selain tidak melepaskan pelu-
ang menyertai cabutan bertuah apa-
bila berbelanja sekurang-kurangnya 

RM30,” katanya.
Selain cabutan bertuah wang tunai 

RM500, pengisian menarik lain antara-
nya jualan buku, diskaun menarik dan 
pelbagai aktiviti.

Julung kali dianjur tahun lalu, SIBF 
di Pusat Konvensyen Majlis Bandaraya 
Shah Alam hasil program kesinambun-
gan Pesta Buku Selangor anjuran Kera-
jaan Negeri selama 16 tahun.

SIBF 2022 menerima penyertaan 
255 pempamer tempatan dan antara-
bangsa antaranya United Kingdom, 
Turkiye, Korea Selatan, Mesir, Indone-
sia, Singapura serta China.

Acara itu mencatat kehadiran lebih 
200,000 pengunjung manakala nilai 
jualan keseluruhan diperoleh lebih 
RM5 juta.

Korea, Turkiye, China buka reruai

156 penerbit sertai 
pesta buku

KLANG - Lebih 250 keluarga meman-
faat jualan murah barangan asas pe- 
ringkat Dewan Undangan Negeri (DUN) 
Pandamaran di sini, kata pengerusi Ka-
wasan Rukun Tetangga Taman Palm 
Grove.

Michele Sum menjelaskan sebaha-
gian pengunjung berbelanja untuk 
membuat persiapan awal sempena 
sambutan Krismas manakala barangan 
tumpuan ramai antaranya minyak ma-
sak dan beras.

“Kami berbesar hati dapat 
menganjurkan jualan mu-
rah untuk penduduk pel-
bagai kaum. Ada yang 
berbelanja bagi persiapan 
Krismas, tidak kurang juga 
berbelanja untuk keperlu-
an harian.

“Kita lihat lebih 250 keluarga 
datang berbelanja,” katanya 
sempena program kenda-
lian Perbadanan Kemajuan 
Pertanian Selangor (PKPS) 
pada 26 November.

Pengunjung K Vijaya, 43, 
mengakui gemar berbelanja 
di Jualan Ehsan Rahmah (JER) beri-
kutan ia memberi banyak penjimatan 
meskipun beberapa barang ada had 
pembelian.

“Seronok berbelanja dengan 
tawaran harga jauh lebih murah 

berbanding pasaran luar. Saya 
memanfaatkan jualan murah 
apabila ia diadakan berdeka-
tan rumah dan waktu cuti,” 

katanya.
Pesara kerajaan Mat Nuri Ab-

dul Rahman, 74, menyifatkan 
produk yang ditawarkan PKPS 

berkualiti pada harga mam-
pu milik dan berharap pro-
gram sedemikian diteruskan 
pada masa depan.

“Dengan peningkatan har-
ga barang naik mendadak keti-

ka ini, jualan murah banyak mem-
bantu golongan memerlukan. Saya 
berharap ia dapat diteruskan,” katanya.

JER menawarkan ayam RM10 seekor, 
daging pejal segar (RM10 per pek), telur 
gred B (RM10 sepapan), ikan kembung 
(RM6 setiap pek), minyak masak lima kg 
(RM25) dan beras lima kg (RM13).

Lokasi terkini JER seluruh negeri 
boleh disemak di Facebook PKPS atau 
mengimbas kod QR di poster jualan 
atau pautan linktr.ee/myPKPS

Jimat belanja sempena Krismas

SHAH ALAM - Kerajaan Negeri menyalur 
geran keseluruhan RM80,000 kepada 16 
persatuan ibu tunggal berdaftar di Selangor 
sepanjang tahun lalu.

EXCO Pemberdayaan Wanita dan Keluar-
ga Anfaal Saari berkata persatuan dengan 
keahlian 925 orang itu masing-masing me-
nerima geran RM5,000.

“Pemberian geran bertujuan menyuntik 
dana kepada persatuan ini untuk bergiat 
lebih aktif ke arah memberdaya ibu tung-
gal yang menjalankan aktiviti di lokasi ma- 
sing-masing.

“Bagi 2024, pentadbiran negeri berhasrat 
perluas peserta melibatkan golongan ibu 
tunggal yang kebajikan mereka telah diabai 
oleh pasangan,” katanya pada 23 November.

Anfaal yang juga wakil rakyat Taman 
Templer berkata pelbagai nilai tambah 
dan perancangan masa depan akan dilak-
sanakan bagi merancakkan Akademi Ke-
pimpinan Wanita (AKW).

RM800,000 bantu 
ibu tunggal

SHAH ALAM - Sebanyak 4,690 kes kegana-
san rumah tangga dicatat di Selangor an-
tara 2020 hingga Ogos tahun ini, tertinggi 
berbanding negeri lain, kata EXCO Kebaji- 
kan Masyarakat Anfaal Saari.

Beliau menjelaskan sebanyak 813 kes 
keganasan sedemikian dilapor berlaku 
antara Januari hingga Ogos tahun ini ber-
dasarkan statistik polis.

“Daerah mencatatkan kes tertinggi ada-
lah di Gombak iaitu 147 kes diikuti Kajang 
(91 kes) dan Petaling Jaya (79 kes),” katanya 
pada 20 November.

Anfaal menambah sebanyak 123 pang-
gilan diterima Talian SELamat iaitu 72 ber-
hubung keganasan rumah tangga dan 51 
berkaitan hal umum bagi tempoh 1 No-
vember 2021 hingga 1 November.

Catat 4,690 kes 
rumah tangga

SHAH ALAM - Seramai 892 individu mem-
peroleh pekerjaan dalam pelbagai sektor 
menerusi Jelajah Jaminan Kerja (JobCare) 
yang dijalankan meliputi sembilan lokasi 
sepanjang tahun lalu.

EXCO Sumber Manusia V Papparaidu 
memaklumkan program anjuran Unit 
Pemberdayaan Pekerja Selangor (UPPS) 
itu akan diteruskan bagi memastikan lebih 
ramai penganggur dibantu.

“Program ini membantu kadar pen-
gangguran dan menyumbang kepada 
produktiviti negara. Tahun ini kita menje-
lajah ke lima daerah dan bakinya dijangka 
selesai pada Disember,” katanya pada 23 
November.

Sebelum ini, UPPS memaklumkan se-
banyak 20,000 peluang pekerjaan ditawar-
kan kepada rakyat Selangor melalui Jelajah 
JobCare di sembilan daerah negeri ini.

892 dapat kerja di 
Jelajah Jobcare

100 hari
giat bela
rakyat

Jalinan kota besarJalinan kota besar

Oleh ABDUL RAHIM SABRI

P
ada 2020, kira-kira 95.9 peratus atau 
6.7 juta penduduk Selangor tinggal di 
bandar yang ditadbir 12 pihak berkuasa 
tempatan (PBT). Negeri ini mempunyai 

tiga bandar raya tidak termasuk yang terbaharu 
Klang. 

Bagi memastikan kehidupan 3.4 juta warga 
kota di Petaling Jaya, Subang Jaya, Shah Alam 
dan Klang terjamin, Kerajaan Negeri merancang 
beberapa langkah penting termasuk Enakmen 
Lembah Klang Raya. 

Idea menyusun pentadbiran itu antara lebih 
50 program dalam manifesto parti Kerajaan 
Perpaduan ketika pilihan raya negeri Ogos 
lalu. Tanpa lengah, ia terus dibentang dalam 
Belanjawan Selangor 2024. 

Untuk meningkatkan lagi perkhidmatan, 
Suruhanjaya Pihak Berkuasa Tempatan akan 
dibahas di Dewan Negeri Selangor tahun depan. 
Sasarannya jelas, PBT harus mampu berkhidmat 
dengan pantas, boleh bertindak dalam tempoh 24 
jam selepas aduan ramai.

Cita-cita memberi khidmat terbaik ini sudah 
dinyatakan dalam pelan lima tahun Rancangan 
Selangor Pertama (RS-1) sehingga 2025 yang 
dibentang pertengahan 2022.

Satu daripada 14 petunjuk kejayaan dokumen 
dasar ini ialah semua PBT di negeri ini mencapai 
tahap 10 terbaik di negara ini. Sebahagian 
pencapaian ini sudah dikecapi saban tahun. 

Bagi memudahkan pergerakan penduduk, 
Kerajaan Negeri cuba melengkapkan kemudahan 
pengangkutan awam yang sudah sedia 
dibangunkan kerajaan persekutuan seperti 
jaringan rel.

Selain perkhidmatan lebih 160 bas Smart 
Selangor di 50 laluan, belanjawan 2024 

memperuntuk RM5 juta bagi membina jaringan van 
dan bas mini di kawasan padat penduduk.

Belanjawan yang dibentang 10 November 
lalu turut menyediakan dana 10 peratus rizab 
PBT bagi membaik pulih kemudahan prasarana 
awam. Jumlah ini tambahan daripada peruntukan 
Kerajaan Negeri. 

Kemudahan itu termasuklah jalan raya, saliran 
air, kemudahan sukan, kebersihan, kolam takungan 
dan stesen pengangkutan. 

Dana RM3 juta diberikan kepada Majlis 
Bandaraya Shah Alam bagi merintis laluan pejalan 
kaki berbumbung dan berlampu dari pentadbiran 
utama Bangunan Sultan Salahuddin Abdul Aziz 
Shah ke pusat bandar.

Namun tumpuan bukan hanya di bandar. 
Selangor merapatkan jurang antara daerah dengan 
jaringan perhubungan melalui projek menaik taraf 
jalan, membaik pulih cerun, memasang lampu 
isyarat dan pewartaan jalan.

Sebanyak RM145 juta diluluskan untuk tujuan 
tersebut, termasuk pembinaan jambatan serta 
jejantas penyuraian kesesakan di beberapa 
kawasan. Perancangan ini turut dimuatkan dalam 
manifesto Pakatan Harapan-Barisan Nasional.

Sebagai bandar yang padat dengan bangunan 
kediaman bertingkat, jawatankuasa petugas khas 
dibentuk bagi menyelesaikan masalah hak milik 
strata. 

Sebanyak RM500,000 pula disalurkan untuk 
anjuran program rewang komuniti strata, 
memperkasa komuniti Projek Perumahan Rakyat 
dan Skim Smart Sewa bawah seliaan Lembaga 
Perumahan dan Hartanah Selangor.

Selain belanjawan 2024, banyak lagi program 
kemajuan bandar dan PBT akan dilaksanakan 
dalam penggal ini seperti dimuatkan dalam 
manifesto Tawaran Kita Selangor: Lima Tekad 
Untuk Lima Tahun.

Sempena 100 hari pentadbiran, 
sebahagian program penting seperti 
berikut

Belanjawan Selangor 2024
■ Sistem pengurusan empat kota besar Lembah 

Klang Raya *  RM2 juta
■ Suruhanjaya Perkhidmatan Pihak Berkuasa 

Tempatan
■ Bertindak atas aduan rakyat dalam 24 jam*  
■ Jaringan van dan bas kecil Mobiliti Selangor*

RM5 juta
■ Pembangunan jalan raya dan infrastruktur 

seluruh negeri RM145 juta
■ 10 peratus rizab PBT untuk prasarana orang 

ramai
■ Projek tebatan banjir dan pengurusan saliran 

RM68 juta
■ Jawatankuasa khas selesai isu hak milik strata 

RM200,000
■ Baik pulih Projek Perumahan Rakyat (PPR) 

RM300,000  
■ Erat kerjasama penduduk pangsapuri 

(program rewang) RM500,000
*  dimuatkan dalam manifesto

Program dirancang dalam manifesto
■ Hubungkan Pusat Kawalan Kerajaan Negeri 

dengan setiap PBT
■ Kurang kesesakan dengan kerjasama agensi 

persekutuan
■ Dana RM100 juta tingkat kualiti, fasiliti jalan 

luar bandar
■ Wujud 5,000 pusat pengecasan untuk 

kenderaan elektrik
■ Gunakan teknologi automasi dalam sistem 

kutipan sisa
■ Bina sebuah pusat rekreasi Kita Selangor di 

setiap 56 DUN  
■ Ambil alih pengurusan satu pangsapuri kos 

rendah setiap daerah
■ Tawar tukar cukai petak dan utiliti air kepada 

kadar kediaman bagi pemilikan rumah 
pertama

■ Panel solar setiap bangunan kerajaan negeri 
dan PBT

Oleh FARIDZWAN ABDUL GHAFAR

B
arang yang dikata, itulah yang dikota. 
Kerajaan Negeri bersegera melaksana 
Tawaran Kita Selangor: Lima Tekad 
Untuk Lima Tahun yang dijanjikan 

semasa pilihan raya negeri Ogos lalu.
Lima daripada lebih 50 program itu ditunaikan 

dalam tempoh 100 hari pentadbiran Kerajaan 
Perpaduan Selangor sejak Dato' Seri Amirudin 
Shari mengangkat sumpah sebagai Dato' Menteri 
Besar bagi penggal kedua pada 21 Ogos.

Belanjawan Selangor 2024 yang memperuntuk 
RM2.53 bilion memuatkan sebahagian besar 
tawaran penting tersebut, manakala program 
lain dalam manifesto tersebut akan dilaksana 
sepanjang penggal ini.

Bertema Selangor Mandiri: Memacu 
Kemajuan, Memicu Perpaduan, belanjawan 
itu merancang pembangunan ekonomi 
berasaskan pertanian moden, aeroangkasa, 
rel dan kenderaan elektrik, robotik, automasi, 
kecerdasan buatan, tenaga boleh diperbaharui 
dan e-sukan.

Selain memperkasa latihan teknikal dan 
vokasional (TVET) untuk anak muda, Kerajaan 
Negeri juga menunaikan tekadnya menjulang 
agama Islam. Kelas pengajian kitab klasik 
(turath) diperluas ke setiap daerah di Selangor. 

Bagi menjaga kebajikan rakyat, lebih 45 
inisiatif Iltizam Selangor Penyayang (ISP) 
diteruskan dengan sejumlah peruntukan 
tambahan. Dalam Tawaran Kita Selangor, 
kerajaan bercadang meningkatkan lagi ISP 
kepada 60 inisiatif.

Namun banyak juga usaha menarik dalam 
belanjawan negeri yang tidak disenarai dalam 
manifesto, antaranya, inisiatif Gagasan Rumpun 
Selangor yang menyasar usaha menyemarak 
perpaduan dalam kalangan rakyat.

Pemerkasaan TVET diterjemah dengan 
penstrukturan semula Universiti Selangor 
menjadi Universiti Industri Selangor. Demi 
menyemarak syiar Islam pula, RM2 juta 
disediakan untuk menaik taraf pentadbiran 20 
masjid kariah kepada masjid pengurusan.

Dalam tempoh 100 hari, lima janji penting 
yang dilunaskan ditumpukan untuk pemimpin 
masjid, ibu bekerja, mahasiswa, petani serta 
nelayan dan juga penduduk berpendapatan 
rendah. 

Elaun bulanan 760 imam ditingkatkan RM200 
kepada RM1,500 seorang, manakala 1,900 pegawai 
masjid mendapat tambahan RM50 sebulan 
seorang kepada RM340 (bilal), RM300 (nazir) dan 
RM290 (siak).

Seramai 5,000 wanita bekerja dengan tiga anak 
bawah 12 tahun menerima insentif sekali bayar 
RM1,000 seorang dalam program MamaKerja. 
Bantuan e-baucar buku sebanyak RM200 
seorang memanfaatkan 1,000 mahasiswa yang 
memerlukan.

Bantuan RM1,000 seorang diberikan kepada 
petani dan nelayan dengan pecahan RM500 tunai 
dan bakinya menerusi input peralatan.

Selain itu, pengecualian cukai taksiran 426,656 
unit kediaman kos rendah dan rumah kampung 
memberi kelegaan kepada rakyat dengan kesan 
kewangan RM29.4 juta.

Tekad laksana azam 

Belanjawan Selangor 2024
■	 Kajian kebolehlaksanaan rel pantai barat 

Selangor  * RM3 juta
■	 Pendidikan teknikal dan vokasional IKTISASS* 

RM13.85 juta
■	 200,000 pelajar terima Program Tuisyen Rakyat 

Selangor * RM10 juta
■	 Bantuan wang, caruman KWSP pemandu 

e-panggilan* RM1 juta
■	 Program turath (kitab klasik) ke semua daerah* 

RM2 juta
■	 Menaikkan insentif haji * RM3 juta
■	 Senggara kemudahan desa dan jalan luar bandar 

* RM4 juta
■	 Selangor sebagai pusat dron Asia Tenggara* 

RM2 juta
■	 Membangunkan Taman Aero Selangor* 
■	 Projek taman industri terselia* (luas 3,383.85 

ekar)
■ 	 Tubuh liga e-sukan setiap daerah* RM1 juta
■	 Pembangunan Mahasiswa Selangor RM24.9 

juta
■	 Membina loji proses sisa pepejal kepada tenaga 

RM4.5 bilion
■	 Bantuan Kehidupan Sejahtera Selangor 

(BINGKAS) RM108 juta 
■	 Bantuan Sekolah Negeri Selangor RM26.5 juta

■	 Jajaran paip dari Klang ke Pulau Indah 
	 RM300 juta
■	 Pembangunan Hutan Warisan Diraja Selangor 

RM520,000
■	 Merangka Dasar Ekonomi Penjagaan Negeri 

Selangor RM1 juta
■	 Karnival Gagasan Rumpun Selangor di setiap 

daerah RM4.5 juta
■	 Usaha diiktiraf Unesco bagi Geotaman Gombak-

Hulu Langat RM2 juta

*  dimuatkan dalam manifesto 

Program dirancang dalam manifesto
■	 Bantuan RM1,500 untuk mahasiswa
■	 2,000 orang terima insentif latihan RM1,500 

sebulan 
■	 Kelas pembelajaran bahasa percuma
■	 Biasiswa al-Ghazali untuk pelajar agama
■	 Sumbangan khas sekolah agama bagi tingkat 

infrastruktur
■	 Latihan pengasuh dan kemudahan jagaan kanak-

kanak
■	 Kerjasama dengan Putrajaya bina Pelabuhan 

Pulau Carey
■	 Jajaran rel dari lapangan terbang KLIA ke Tanjung 

Sepat dan Sungai Pelek

Sempena 100 hari pentadbiran, sebahagian program penting seperti berikut

Ng Sze Han
EXCO Pelaburan, Perdagangan dan Mobiliti

Sebagai EXCO yang bertanggungjawab 
merangka strategi serta dasar pelaburan dan 
perdagangan di Selangor, saya berpendapat 
Selangor telah mempunyai asas yang kukuh dari 
segi ekosistem perdagangan dan industri.

Kejayaan Pameran Udara Selangor (SAS) dan 
Sidang Kemuncak Perniagaan Antarabangsa 
Selangor (SIBS) yang mengumpulkan RM7 bilion 
potensi transaksi terdiri daripada syarikat gergasi 
dan syarikat perusahaan kecil dan sederhana 
(PKS) adalah buktinya. Namun, apa lebih penting 
adalah kita dapat merealisasikan pelaburan ini 
dan usahakan pemindahan teknologi yang dapat 
dimanfaatkan rakyatnya.

Kini Selangor bersedia untuk menjadikan negeri 
ini sebuah negeri yang rakyat dan pekerjanya 
bersaing dengan lebih baik di peringkat Asean dan 
memanfaatkan peluang-peluang yang disediakan 
oleh kerajaan

Ir Izham Hashim
EXCO Infrastruktur dan Pertanian

Untuk penggal ini, saya menyambung portfolio 
sama seperti pertanian yang mana penekanan 
diberikan dengan meneruskan pelan transformasi 
agro. Masa tidak terbuang untuk merancang 
kerana inisiatif yang berjaya kita perluaskan lagi 
manakala di peringkat awal pula akan diteruskan.

Bagaimanapun, untuk cerun memerlukan 
sedikit masa dan sedikit kebimbangan isu berkaitan 
perubahan cuaca yang beri kesan pada pengurusan 
air sama ada banjir atau menghadapi kemarau. 
Kedua-dua ini yang diberi fokus pada penggal 
baharu termasuk isu keterjaminan makanan.

Pentadbiran Kerajaan Negeri tiada masalah 
dengan isu dibangkitkan blok pembangkang, kita 
faham mereka buat kerja dan sedia terangkan lagi 
jika tidak faham apa yang telah dijelaskan

Borhan Aman Shah
EXCO Perumahan dan Kebudayaan

Alhamdulillah menjelang 100 hari pentadbiran, 
saya diberi amanah untuk memegang portfolio 
perumahan dan kebudayaan. Perumahan adalah 
portfolio agak mencabar tetapi saya akan cuba 
memastikan dasar-dasar pelaksanaan Kerajaan 
Negeri diteruskan.

Selain itu, saya melihat pembangkang 
memainkan peranan dengan memberi pandangan-
pandangan yang mengimbangi pentadbiran 

Segera gigih berbakti
Kerajaan Negeri.

Kita ambil positif pandangan ini, cuma 
kadang-kala mereka melibatkan politik dan 
membangkitkan isu yang tidak sepatutnya. 
Malah, mereka juga diberi peluang untuk 
bersuara, ini menunjukkan demokrasi di 
Selangor kekal dan utuh

Ng Suee Lim
EXCO Kerajaan Tempatan dan Pelancongan

Untuk portfolio kerajaan tempatan, sudah 
mulakan usaha untuk penubuhan Suruhanjaya 
Perkhidmatan Berkuasa Tempatan dan 
Jawatankuasa Khas Perunding pihak berkuasa 
tempatan (PBT) yang dianggotai ahli majlis, 
bekas datuk bandar dan bekas Ahli Dewan Negeri 
(ADN) dapatkan pandangan dan pengalaman 
mereka untuk perkasa sembilan PBT.

Untuk isu kilang tanpa kebenaran, formula 
situasi menang-menang sedang dirangka untuk 
membantu kilang-kilang tanpa izin beroperasi 
tanpa ada gangguan, pencemaran sekaligus 
menjana hasil buat Kerajaan Negeri dan PBT.

Untuk portfolio Pelancongan tingkatkan 
kempen ‘Kita Pusing Selangor Dulu’ oleh 
Tourism Selangor hingga ke peringkat Asia iaitu 
Singapura, Jepun, Indonesia, Taiwan dan China. 
Kempen untuk tingkatkan pemasaran sebagai 
persediaan menghadapi tahun 2024 yang dijangka 
mencabar dan menuju kempen Tahun Melawat 
Selangor 2025 bagi mencapai sasaran kehadiran 
30 juta pelancong

Datuk Rizam Ismail
EXCO Kemajuan Desa, Perpaduan dan Pengguna

Sebagai EXCO buat kali pertama, sudah pasti 
saya mengambil tanggungjawab ini dengan 
penuh rasa insaf dan berikrar untuk memberikan 
khidmat bakti buat rakyat Rumpun Selangor 
khususnya melalui portfolio saya iaitu kemajuan 
desa, perpaduan dan pengguna.

Saya yakin Kerajaan Perpaduan ini, lebih-lebih 
lagi hari ini kita turut selari dengan Kerajaan 
Persekutuan, akan dapat memberi perkhidmatan 
yang terbaik buat rakyat dan Negeri Selangor.

Terima kasih kepada Dato’ Menteri Besar Dato’ 
Seri Amirudin Shari dan kepimpinan parti yang 
telah memberi kepercayaan kepada saya

Jamaliah Jamaluddin
EXCO Kesihatan Awam dan Alam Sekitar

Untuk portfolio kesihatan awam, kita telah 
rancang untuk menambah pemegang kad Iltizam 
Selangor Sihat (ISS), pemegang kad dan ahli aktif 
akan mendapat manfaat hospitalisasi sebanyak 
RM10,000 bermula Disember ini.

Untuk portfolio alam sekitar, kita rancang 
untuk aktifkan dan wujudkan Pusat Adaptasi 
Perubahan Iklim, lebih banyak projek dan insiatif 
mengenai perubahan iklim, alam sekitar dan 
teknologi hijau akan dilaksanakan.

Selain itu, untuk tahun 2024, di bawah 
kesihatan awam akan memfokuskan kebajikan 
warga Selangor, kita ingin meningkatkan 
kesedaran melalui kempen dan program untuk 
cegah awal menghidap penyakit kronik. Untuk 
alam sekitar, pelbagai program akan dibuat untuk 
kesedaran perubahan iklim dan melestarikan 
teknologi hijau

Najwan Halimi 
EXCO Belia, Sukan dan Keusahawanan

Sebagai EXCO baharu pastinya ia suatu 
mencabar dan merupakan tanggungjawab yang 
akan dilakukan sebaiknya. Contohnya di bawah 
portfolio belia dan sukan, banyak perkara baharu 
yang akan diperkenalkan, namun pada masa dasar 
polisi sedia ada dikekalkan serta ditambah baik.

Kita akan cuba fokus kepada ekonomi kreatif 
dan digital, yang mana selain menumpukan penjaja 
sektor mikro kecil dan sederhana, akan cuba 
meneroka potensi dalam ekonomi kreatif seperti 
kelompok karyawan.

Mereka ini juga usahawan tetapi dalam konteks 
yang berbeza, bukan menjual produk tetapi bakat 
dan kreativiti

Dr Mohamad Fahmi Ngah
EXCO Agama Islam dan Pembudayaan Inovasi

Untuk empat portfolio yang saya pegang, setakat 
100 hari ini, kita telah menetapkan beberapa 
insiatif dan hala tuju yang jelas. Ada juga yang kita 
olah dan kaji semula dasar-dasar sebelum ini.

Untuk portfolio agama Islam, saya diberikan 
amanah untuk melihat keperluan infrastruktur 
di masjid, surau dan sekolah agama. Kita telah 
dapatkan bajet melalui pengumuman Dato’ 
Menteri Besar peruntukan RM700,000 untuk 
kerja baik pulih tahun hadapan di masjid negeri 
Selangor.

Untuk portfolio infrastruktur digital, kita sedang 
melihat semula garis panduan menara pemancar 
liputan 5G di Selangor. Melalui garis panduan 
menjadi rujukan syarikat-syarikat telco untuk 
melancarkan menara 5G ini, bagi mencapai sasaran 
100 liputan 5G seluruh negeri menjelang tahun 2025

V Papparaidu
EXCO Sumber Manusia dan Pembasmian 
Kemiskinan

Terima kasih kepada Dato’ Menteri Besar 
atas pelantikan sebagai EXCO Kerajaan Negeri. 
Sudah pasti pelantikan ini adalah satu amanah 
dan tanggungjawab yang akan dilaksana dengan 
sebaiknya.

Antara penekanan yang diberikan adalah 
memastikan setiap bantuan disediakan Kerajaan 
Negeri sampai kepada rakyat supaya ekonomi 
mereka dapat dipertingkat

Anfaal Saari
EXCO Pembangunan Wanita dan Kebajikan 
Masyarakat

Beberapa langkah diambil di bawah portfolio 
saya antaranya mengadakan Simposium Ekonomi 
Penjagaan Selangor dengan mewujudkan Kerangka 
Tindakan Ekonomi bersama barisan pakar dan 
pemegang taruh selain melaksana Tawaran Lima 
Tekad untuk Lima Tahun khusus untuk wanita 
iaitu Insentif MamaKerja.

Selain itu antara usaha lain yang akan dilaksana 
menambah baik beberapa inisiatif semasa di 
bawah Wanita Berdaya Selangor seperti Akademi 
Kepimpinan Wanita, proses permohonan secara 
digital bagi bantuan Skim Mesra Usia Emas.

Turut digerakkan adalah usaha penubuhan 
Yayasan Anis (Anak Istimewa Selangor) dan 
memantau pusat penempatan sementara mangsa 
bencana seluruh Selangor

B
arisan EXCO negeri gigih bekerja 
mengikut portfolio masing-masing 
sebaik selesai mengangkat sumpah 
jawatan di Istana Alam Shah, Klang 

pada 21 Ogos. 
Sepanjang 100 hari pentadbiran, gabungan 

empat muka lama termasuk Dato’ Menteri Besar 
Dato’ Seri Amirudin Shari dan tujuh muka 
baharu itu giat membela segenap lapisan rakyat.

Mereka juga memikul tugas berat dalam 
memajukan lagi negeri berikutan bilangan wakil 
pembangkang bertambah kepada 22 orang pada 
penggal ini.

Wartawan SITI ROHAIZAH ZAINAL dan FITRI 
HAZIM HAZAM merakam maklum balas sepuluh 
EXCO sempena 100 hari pentadbiran.

Dato’ Menteri Besar bersama Borhan melawat pameran selepas 
merasmikan Ekspo Hartanah Selangor di Central i-City, Shah Alam 
pada 30 September

Jamaliah merasmikan Program Masyarakat Sihat (MaSIH) dan 
Sambutan Hari Jantung Sedunia 2023 di Puncak Alam, Kuala Selangor 
pada 26 Oktober

Papparaidu (tengah) bersama penerima Bantuan Blueprint 
Pembasmian Kemiskinan dan program Bantuan Peralatan Usahawan 
India (i-SEED) di Kuala Langat pada 17 Oktober

Najwan meninjau persiapan berhadapan bencana banjir sempena 
Bulan Kesiapsiagaan Monsun Timur Laut dan Kempen Keselamatan 
Aktiviti di Air di Sepang pada 28 Oktober

Borhan mengagihkan soto kepada pengunjung ketika program Fiesta 
Warisan Bandar Diraja Klang 2023 di Stadium Kota Raja, Klang pada 
25 November

Dr Mohammad Fahmi berucap di majlis penutup Konvensyen 
Merealisasi Khaira Ummah Selangor di Masjid Sultan Salahuddin Abdul 
Aziz Shah, Shah Alam pada 14 September

Amirudin menyumbang dana Kerajaan Negeri untuk tabung Palestin 
kepada pegawai Kementerian Luar Negeri Datuk Zahairi Baharim di Shah 
Alam pada 27 Oktober

12 13

Anfaal melancarkan program MamaKerja, insentif penjagaan anak 
bagi wanita bekerja seperti tawaran manifesto, di Hotel Mardhiyyah, 
Shah Alam pada 26 Oktober

Amirudin mengiringi Perdana Menteri Datuk Seri Anwar Ibrahim 
melawat bilik darjah baharu di Sekolah Kebangsaan Bandar Baru Bangi, 
Kajang pada 7 November

Suee Lim bersama kakitangan Tourism Selangor dalam program 
sesi bertemu media di pejabat agensi itu di Shah Alam pada 22 
September

DYMM Sultan Selangor Sultan Sharafuddin Idris Shah Alhaj berkenan 
merasmikan Perisytiharan Hutan Warisan Diraja Selangor di Hotel 
Double Tree by Hilton, Shah Alam pada 28 November

Ir Izham menyampaikan Anugerah Inovasi Emas ketika Hari Inovasi 
Pertanian Selangor dan Selangor Agrogreen Daerah di Kuala Selangor 
pada 14 September

Dato' Menteri Besar bersama EXCO ketika sidang media selepas mesyuarat sulung Majlis Mesyuarat Kerajaan Negeri di bangunan pusat pentadbiran negeri di 
Shah Alam pada 23 Ogos. Turut serta, Setiausaha Kerajaan Negeri Dato' Haris Kasim dan Penasihat Undang-undang Negeri Dato’ Salim Soib @ Hamid

Rizam meninjau barangan asas sempena Skim Harga Maksimum 
Musim Perayaan Deepavali di Pasaraya Mydin, Subang Jaya pada 9 
November

DALAMDALAM tempoh 100 hari pentadbiran  tempoh 100 hari pentadbiran 
penggal baharu, Dato' Menteri Besar Dato' penggal baharu, Dato' Menteri Besar Dato' 
Seri Amirudin Shari berusaha memenuhi Seri Amirudin Shari berusaha memenuhi 
keperluan rakyat seperti manifesto keperluan rakyat seperti manifesto 
Tawaran Kita Selangor: Lima Tekad Untuk Tawaran Kita Selangor: Lima Tekad Untuk 
Lima Tahun.Lima Tahun.

Mengangkat sumpah pada 21 Ogos, Mengangkat sumpah pada 21 Ogos, 
beliau dibantu tiga EXCO penggal lalu, beliau dibantu tiga EXCO penggal lalu, 
bekas Speaker dan enam muka baharu bekas Speaker dan enam muka baharu 
bagi memastikan semua tawaran tersebut bagi memastikan semua tawaran tersebut 
dapat dijayakan sepanjang penggal ini.dapat dijayakan sepanjang penggal ini.

Tiga pemimpin kanan: Ng Sze Han Tiga pemimpin kanan: Ng Sze Han 
diberikan tugas memimpin jawatankuasa diberikan tugas memimpin jawatankuasa 
tetap pelaburan, perdagangan dan tetap pelaburan, perdagangan dan 
mobiliti, Ir Izham Hashim (infrastruktur mobiliti, Ir Izham Hashim (infrastruktur 
dan pertanian) dan Borhan Aman Shah dan pertanian) dan Borhan Aman Shah 
(perumahan dan kebudayaan).  (perumahan dan kebudayaan).  

Bekas Speaker Ng Suee Lim pula Bekas Speaker Ng Suee Lim pula 
mengetuai portfolio kerajaan tempatan mengetuai portfolio kerajaan tempatan 
dan pelancongan. dan pelancongan. 

Datuk Rizam Ismail (kemajuan Datuk Rizam Ismail (kemajuan 
desa dan perpaduan), Najwan Halimi desa dan perpaduan), Najwan Halimi 
(belia, sukan dan keusahawanan), Dr (belia, sukan dan keusahawanan), Dr 
Mohammad Fahmi Ngah (agama Islam Mohammad Fahmi Ngah (agama Islam 
dan pembudayaan inovasi) pula antara dan pembudayaan inovasi) pula antara 
muka baharu.muka baharu.

Selain itu, Anfaal Saari (pembangunan Selain itu, Anfaal Saari (pembangunan 
wanita dan kebajikan), Jamaliah wanita dan kebajikan), Jamaliah 
Jamaluddin (kesihatan awam dan alam Jamaluddin (kesihatan awam dan alam 
sekitar) dan V Papparaidu (sumber sekitar) dan V Papparaidu (sumber 
manusia dan pembasmian kemiskinan).manusia dan pembasmian kemiskinan).

Jurufoto HAFIZ OTHMAN, AHMAD Jurufoto HAFIZ OTHMAN, AHMAD 
ZAKKI JILAN, NUR ADIBAH AHMAD ZAKKI JILAN, NUR ADIBAH AHMAD 
IZAM, FIKRI YUSOF, SHEEDA FATHIL IZAM, FIKRI YUSOF, SHEEDA FATHIL 
dan SOFIA NASIR merakam sebahagian dan SOFIA NASIR merakam sebahagian 
program pimpinan negeri itu. Keterangan program pimpinan negeri itu. Keterangan 
oleh HAFIZAN TAIB.oleh HAFIZAN TAIB.

Sze Han di hadapan pesawat peribadi Hondajet HA420 ketika Pameran 
Udara Selangor 2023 di Pusat Penerbangan Wilayah Skypark, Shah Alam 
pada 9 September

Iltizam 100 hariIltizam 100 hari

Oleh FARIDZWAN ABDUL GHAFAR

Kerajaan Negeri merancakkan usaha 
penterjermahan karya agung bawah Siri 
Pencerahan Selangor.

Digerakkan Inisiatif Buku Darul Ehsan (IBDE) 
sejak 2016, lebih 70 judul diterbit dalam bidang 
politik, agama, sejarah, sastera, sains, falsafah dan 
biografi.

Pada Oktober, buku IBDE yang paling laris 
termasuklah Muhammad: Riwayat Hidup 
Berdasarkan Sumber Terawal, Gelagat dan Ragam 
Orang Melayu, Imam al-Ghazali: Hayat dan Jasa 
Ilmuwan Ulung, Strategi Rahsia China: Gerak 100 
Tahun atasi Amerika Syarikat dan Tanpa Ampun: 
Tiga Tahun Diburu Jepun di Rimba Malaya.

Muhammad, karya terjemahan IBDE yang 
sering dicetak ulang, diterbitkan ketika ia 
bekerjasama dengan Perbadanan Perpustakaan 
Awam Selangor (PPAS). Setakat Oktober, 20,000 
naskhah sudah terjual. 

Buku Abu Bakr as-Siddiq: Liku-liku Hayat dan 

Pemerintahan Khalifah Pertama turut mendapat 
sambutan hangat pembaca.

Melalui kerjasama dengan Media Selangor 
Sdn Bhd, IBDE menerbitkan 13 judul setakat ini 
termasuk enam judul yang mendapat sambutan 
pembaca pada Oktober (tanda bintang). 

Apa itu Tasawuf? karya Martin Lings antara 
buku terlaris dalam kerjasama IBDE-Media 
Selangor. Ia menjelaskan penghayatan sufi 
daripada pengalaman beliau sendiri. 

Buku cetakan terbaharu Umar al-Khattab: 
Kebijaksanaan Sebagai Pedang diterjemah 
daripada teks Arab bertajuk ‘Abqariah Umar, 
tulisan cendekiawan Mesir Abbas Mahmud al-
‘Aqqad. Ia juga mendapat sambutan ramai.

Kecuali Muhammad, enam judul popular 
ini mengisahkan sejarah tokoh Islam, perang 
di Tanah Melayu, perangai Melayu ketika era 
penjajahan dan juga pertarungan teknologi antara 
dua kuasa besar.

Bagi meluaskan usaha penterjemahan karya 
agung ulama Islam zaman silam seperti Imam al-

Ghazali, IBDE bekerjasama dengan Menteri Besar 
Selangor (Pemerbadanan) atau MBI.

Diterbit bawah Siri Warisan Islami, jilid 
pertama terjemahan Ihya’ Ulumuddin sudah 
berada dalam pasaran sejak Oktober. Terjemahan 
19 jilid lagi, daripada 10 jilid teks Arab, dijangka 
siap sepenuhnya pada 2026.

Semua buku terbitan IBDE itu boleh didapati di 
Pesta Buku Antarabangsa Selangor (SIBF) antara 1 
hingga 10 Disember. Gerai jualan IBDE bernombor 
P36 dan H17 di tingkat pertama Pusat Konvensyen 
MBSA Seksyen 13, Shah Alam.

IBDE antara 255 pempamer yang mengambil 
bahagian dalam acara berkenaan. SIBF 2023 juga 
berjaya menarik penyertaan pempamer dari 
negara luar antaranya United Kingdom, Turkiye, 
Macedonia Utara, Korea Selatan dan Mesir.

Dianjur PPAS sejak 2006, pesta buku 
Selangor menempatkan 354 reruai jualan selain 
menganjurkan pelbagai aktiviti seperti cabutan 
bertuah, perbincangan dan diskaun menarik 
untuk pengunjung.

Pesta karya agungPesta karya agungPesta karya agung

Hubungan antara kaum sering berkocak 
dek permainan politik pembangkang. 
Bagaimana Kerajaan Perpaduan menangani 
isu ini untuk menjalin keharmonian antara 
kaum?

Kita lihat kadang-kadang ia jadi pasang surut. 
Apabila beri tumpuan lebih sikit ada orang 
Melayu, yang bukan Melayu berasa kita tidak 
berlaku adil. Dalam hal ini, yang digagaskan 
perdana menteri membangun Malaysia Madani, 
itu jelas kerangkanya. Ia bukannya bantu 
orang Melayu sehingga mengkesamping bukan 
Melayu atau bantu bukan Melayu 
sehingga mengkesamping orang 
Melayu.

Bercakap tentang ihsan, 
ihsan itu untuk semua. Ada 
Jualan Rahmah. Tidak ada 
Jualan Rahmah untuk orang Islam sahaja. 
Tidak. Jualan Rahmah untuk semua. Ia lebih 
umum dan itu dilakukan. Misalnya, Sumbangan 
Tunai Rahmah (STR). Tahun ini lebih sembilan 
juta penerima tanpa mengira kaum. Itu diberi 
kepada semua kumpulan.

Pelaksanaan ini membuka mata pengkritik 
perdana menteri bahawa dasar ini baik dan 
bertujuan membantu rakyat berdepan cabaran 
ekonomi. Dari segi sekolah baru-baru ini, 
baiki tandas tidak hanya sekolah kebangsaan. 
Sekolah jenis kebangsaan Tamil pun boleh, 
(maknanya) semua sekolah. Jadi, perdana 
menteri bekerja bagi memastikan sistem 
negara ini diasaskan atas dasar keadilan.

Dalam hubungan antarabangsa 
terutama Palestin, dunia 
antarabangsa memandang 
tinggi keberanian Anwar 
bersuara. Sebaliknya, pemimpin 
pembangkang masih mempertikai 
kewibawaan perdana menteri.

Perkukuh demokrasi
Dalam kita hendak jadi terpaling Palestin atau 

tidak, bahan bekalan perubatan kita sudahpun 
sampai ke Gaza. Telah ada dalam gudang 
Kementerian Kesihatan di Gaza. Jadi dalam isu 
Palestin, yang perlu dikurangkan permainan 
politik.

Sebab itu, perdana menteri sebut dalam 
Parlimen dengan tegas, “kita jangan buat 
mahligai atas pusara”. Ini isu kemanusiaan dan 
dekat dengan rakyat dan jiwa manusia tidak 
kira agama. Ada juga orang Kristian yang mati, 
petugas paling ramai meninggal dunia di Gaza.

Saya fikir kawan-kawan pembangkang, 
hentikanlah. Jangan mainkan isu ini sebagai 
hendak jadi terpaling Palestin. Masing-masing 
punya ruang, Tan Sri Abdul Hadi Awang 
bekas duta Timur Tengah, mainkan peranan. 
Jadi, masing-masing mainkan peranan. Yang 
dilakukan perdana menteri sesuai dengan 
kapasiti beliau.

Perdana menteri hadir ke Kerjasama Ekonomi 
Asia Pasifik (Apec) walaupun ada minta di 
Parlimen supaya jangan hadir tanda protes. 
Beliau hadir, itu peluang untuk menyatakan 
pendirian tegas di hadapan pemimpin dunia 
dalam keadaan Hospital Al-Shifa di Palestin 
dibom dan sebagainya.

Yang dilakukan perdana menteri sesuai nurani 
beliau bercakap tentang keadilan, mempamer 
kemanusiaan. Itu beliau tunjukkan ketika dunia 
berdepan krisis serius, krisis kemanusiaan, 
pembunuhan kanak-kanak dan wanita di 
Palestin.

Jadi, sempena setahun 
Anwar jadi perdana 
menteri, kepada 
pembangkang hentikan 
permainan politik isu 
Palestin, buat kerja 
anda, buat usaha 
berterusan. Kami 
pada peringkat 
kerajaan tentu sambut 
apa jua ikhtiar 

secara bersama meringankan beban (warga) 
Palestin.

Pendirian tegas perdana menteri termasuk di 
Apec dalam isu Palestin, termasuk sokongan 
kepada Hamas, berlaku ketika banyak 
pelaburan luar masuk ke Malaysia. Tidakkah 
itu boleh menjejaskan usaha dagang?

Ramai berpendapat sebegitu dan menyatakan 
kalau kita tegas mungkin negara-negara ini akan 
tarik pelaburan tetapi perlu diingat, kalau kita 
lihat di negara-negara maju sekarang, majoriti 
rakyat bersama Palestin. Sebahagian pimpinan 
utama dunia terutama yang mewakili negara 
maju, pimpinannya mungkin tidak (sokong 
Palestin) tetapi (sokongan) rakyatnya sangat 
luar biasa. Mereka melakukan demonstrasi dan 
sebagainya. Suasana seperti ini tidak seperti 
yang mereka jangka daripada rakyat biasa.

Dalam soal ini, kita bercakap sama ada 
mereka akan tarik pelaburan, saya fikir mereka 
juga bimbang sebab sebahagian besarnya lama 
bertapak. Jadi, kalau mereka tarik pelaburan 
secara begitu, kerugian bukan sedikit. Mereka 
juga berdepan pekerja yang telahpun mendapat 
nikmat pelaburan itu termasuk maklum balas 
rakyat mereka sendiri yang kita lihat sudah 
jutaan menyatakan bantahan (kepada rejim 
Israel) dalam isu Palestin.

Sebab itulah perdana menteri mengambil 
sikap walaupun berdepan negara seperti 
Amerika Syarikat. (Selain) persidangan Apec, 
beliau baru-baru ini ke Riyadh, Arab Saudi 
dan China dan selepas ini ke Jepun. Jaringan 
dalam kalangan ketua-ketua negara itu berjalan. 
‘Engagement’ (hubungan dua hala) itu berjalan. 
Maka dari segi itu, pastinya tidak akan lari dari 
aspek ekonomi dan pelaburan.

Perang dagang antara kuasa besar seperti 
China dengan Amerika Syarikat dan 
Eropah. Adakah ia menjejaskan peluang 

pelaburan?

Kita tahu ada perang dingin 
(perdagangan) antara China 

dan Amerika Syarikat tetapi 
kepentingan Malaysia wajar 

dijaga dengan baik oleh 
perdana menteri. Sebab 

itulah beliau sering ke 
sana. Pada masa 

sama, beliau tidak 
memutuskan 
(hubungan) 
dengan negara 
kuasa besar seperti 
Amerika Syarikat.

S
udah genap setahun Datuk Seri Anwar 
memimpin negara. Banyak usaha 
dilakukan agar Malaysia kembali 
berada pada landasan tepat untuk lebih 
maju dan mampan.

Langkah yang diambil termasuklah 
mengembalikan kestabilan politik, menyuarakan 
pendirian tegas dalam isu Palestin dan menarik 
pelaburan asing ke negara ini.

Setiausaha Politik Kanan Perdana Menteri 
Datuk Seri Shamsul Iskandar Mohd Akin 
berkongsi perkembangan setahun pentadbiran 
Anwar kepada Pengarang Kumpulan Fathi Aris 
Omar, Ketua Pengarang Selangorkini Fazallah Pit 
dan wartawan Norrasyidah Arshad.

Bahagian pertama wawancara ini diterbitkan 
dalam edisi 23 - 29 November. 

Maka dari segi itu, pastinya tidak akan lari dari 
aspek ekonomi dan pelaburan.

China dengan Amerika Syarikat dan 

(perdagangan) antara China 
dan Amerika Syarikat tetapi 

kepentingan Malaysia wajar 
dijaga dengan baik oleh 
perdana menteri. Sebab 

itulah beliau sering ke 

sama, beliau tidak 

(hubungan) 
dengan negara 
kuasa besar seperti 

Buktinya dalam persidangan Asean baru-
baru ini, Naib Presiden Amerika Syarikat 
Kamala Harris meminta disediakan tempat 
bersebelahan perdana menteri untuk 
mereka terus melanjutkan perbincangan dan 
sebagainya.

Dari segi imej dan keyakinan pimpinan luar 
kepada Datuk Seri Anwar Ibrahim sangat tinggi. 
Sebab itulah mereka sangat faham, kita sebagai 
negara, harus menjaga kepentingan kita. Dari 
segi persahabatan, kita ada hubungan baik 
dengan Amerika Syarikat.

Dahulu, perdana menteri dilabel dekat dengan 
barat, yang sangat disukai negara-negara Barat. 
Perdana menteri memanfaat (kelebihan) itu 
menyatakan apa yang kita rasa betul dan adil 
dalam isu sekarang ini.

Dalam setahun pertadbiran, asas reformasi 
diterap dalam kerajaan, bagaimana dan 
apakah yang dilakukan seterusnya? Apa 
natijahnya jika pembangkang makin bebas 
bersuara? Adakah ia menjejaskan kerajaan?

Yang dilakukan sekarang ini, tentulah 
daripada perjuangan reformasi yang panjang, 
sebagaimana yang perdana menteri lalui dan 
alami. Sebab itulah kita lihat ada kumpulan 
mengkritik, yang menyerang peribadi dan 
sebagainya, (hal) itu, walaupun di luar batas, 
kita sebagai warganegara yang yakin kepada 
Rukun Negara, jarang sekali kita dengar ada 
tindakan diambil (kerajaan).

Cuma apabila beberapa kumpulan 
melakukan serangan terhadap Yang di-Pertuan 
Agong dan Raja-Raja, itu menyukarkan kita 
sendiri. Sebab institusi raja bukan institusi 
politik. Jadi, kenapa dibabit, diheret dalam 
permainan politik. (Jadi, kerajaan) kena 
sentuhlah.

Dalam hal ini, Raja-Raja berasa mesti ada 
tindakan tegas kerajaan. Sebab itu, Akta 
Hasutan digunakan kerajaan. Sejak saya 
jadi (ahli parlimen) pembangkang, kita fikir 
tidak perlu digunakan tetapi apakah lagi 
undang-undang yang boleh digunakan untuk 
menangani isu menjejaskan institusi diraja.

Ada banyak lagi perkara perlu lakukan dari 
segi reformasi. Bukan semua perkara boleh 
selesai dalam setahun. Misalnya pemerkasaan 
Parlimen. Parlimen harus dilakukan 
reformasi supaya matang dan menjadi 
kumpulan mewakili tiga paksi iaitu eksekutif, 
kehakiman dan Parlimen.

Inilah masa terbaik memperkasa Parlimen. 
Di Eropah, ahli parlimen dibenarkan ada 
penyelidik. Oleh sebab pembangkang 
sekarang kelihatan lemah, inilah masa terbaik 
membantu mereka.

Saya setuju ahli parlimen dibantu kerana 
separuh daripada mereka pertama kali 
masuk ke Dewan Rakyat. Dewan ini bukan 
macam kedai kopi. Kena ada kesiapsiagaan 
membangkitkan isu mewakili rakyat. Sebab 
itu, dalam masa depan, aspek itu akan 
diperkasa.

Selain itu, tumpuan dari sudut ekonomi, ia 
berkembang. Sudah tentu ada pembaharuan 
yang dibuat. Beberapa dasar yang diumumkan 
perdana menteri termasuk dasar tenaga 
baharu dan sebagainya. Ini antara perkara 
boleh jangka pada masa depan berlaku 
perubahan. Mungkin ada fokus pemerkasaan 
aspek politik, dari segi kebebasan SPRM 
(Suruhanjaya Pencegahan Rasuah Malaysia) 
dan sebagainya.

Banyak lagi perkara harus dilakukan. 
Perdana menteri sendiri akui. (Namun), 
dalam keadaan selepas pilihan raya umum 
(PRU) lepas, rakyat tidak memilih mana-
mana parti menjadi kerajaan, (soal ini) harus 
diselesaikan dahulu. Keutuhan dan kestabilan 
politik (penting). Apabila kestabilan politik 
ada, ada kerjasama baik, barulah kita masuk 
kepada fasa membangun ekonomi. Dan selepas 
ekonomi mula menampakkan hasil, barulah 
kita bercakap soal lain, ‘reform’ yang lain-lain. 
Jadi, ada tahap-tahapnya.

Pembangkang tuduh kerajaan sekat 
kebebasan bersuara. Apa komen Datuk 
Seri?

Cuba lihat dari aspek mana disekat? 
Serangan peribadi. Serangan terhadap institusi 
raja. Serangan yang boleh meningkatkan 
rasa kebencian terhadap sesuatu kaum. Saya 
hendak tanya, adakah ia sihat untuk negara? 
(Shamsul menjelaskan contoh tekanan kepada 
anaknya di sekolah).

Sayapun terkejut kenapa sampai begitu? 
‘Sebab ayah kawan dengan orang DAP’.  Saya 
rasa ini keterlaluan. Ini bukan politik yang 
kita dambakan. Saya di rumah sekalipun tidak 
bercerita soal politik. Bila berlaku sebegini, 
saya terpaksa jelaskan politik itu apa, DAP itu 
apa supaya dia faham keseluruhannya.

Pada saya, anak-anak ini, biarlah dapat 
pendedahan baik di sekolah tentang negara, 
apa itu Rukun Negara, apa maksud hubungan 
kaum? Pada saya, ia satu pendidikan sihat. 
Jadi, apabila (tindakan) dikenakan, atas sebab 
serangan tadi (isu perkauman), maka apakah 
wajar kita sebagai kerajaan berdiam diri dan 
tidak ambil tindakan?

Sewaktu Datuk Seri Anwar Ibrahim 
memimpin pembangkang, tidak pernah 
sekalipun main isu Melayu bergaduh dengan 
Cina (atau) Cina anti-India. Yang kita bawa 
kritikan pengurusan negara, pengurusan 
ekonomi, gejala rasuah. Jadi, cukup-cukuplah 
bermain isu menyakitkan rakyat dan negara.

Kalau tidak suka kerajaan, bangkitkanlah 
isu-isu fundamental dalam negara. Kebocoran 
misalnya, rasuah, penyelewengan. Tidak perlu 
main sentimen (kaum). Negara kita pernah 
saksikan krisis perkauman pada 1969. Jadi, 
kita tidak mahu perkara seperti itu berlaku 
lagi pada zaman moden ini.

Selepas perjuangan panjang kemudian 
menubuhkan kerajaan, ada penentang 
menganggap Reformasi sudah mati. Pada 
masa sama, kerajaan dianggap liberal dan 
terlalu terbuka. Bagaimana perkara ini 
hendak ditanggapi?

Apabila kita ambil alih dan diberi peluang 
menjadi kerajaan, kita harus belajar daripada 
negara-negara yang berlaku perubahan tetapi 
gagal. Kita ambil negara Mesir, berlaku perubahan 
tidak sampai sempurna. Berlaku kebangkitan 
di Tunisia, sahabat kita Rached Ghannouchi di 
penjara sekarang. Perubahan berlaku tetapi tidak 
kesampaian.

Kenapa? Sebab demokrasi itu, perubahan 
politik mestilah dilihat ‘sampai’ kepada rakyat. 
Sebab itulah apabila perdana menteri mengambil 
alih tampuk pentadbiran, beliau memahami (Parti) 
Keadilan (Rakyat) hanya ada 30 ahli parlimen. Kita 
kumpulan minoriti. Justeru, jangan rasa hebat 
sangat, kita bergabung dalam Pakatan Harapan 
dan Kerajaan Perpaduan.

Jadi, kita mesti bekerja dan berunding bersama-
sama kerana masing-masing tidak ada dianggap 
‘majority the members of parliament’. Dalam 
konteks itu, perdana menteri melakukan perkara 
mengikut keutamaan.

Ambil alih dahulu pertamanya, susun dari 
sudut politik. Apakah reformasi tidak penting? 
Penting.

Tetapi apabila bercakap isu sekarang, tanpa 
menyelesaikan masalah kestabilan politik, 
maknanya kita naif. Kita diberi amanah urus 
negara, yang berlaku pelbagai siri ketidakstabilan 
politik sebelum ini.

‘First rule of thumb’, stabilkan dahulu politik. 
Lepas stabil politik, ekonomi kita berdepan 
cabaran, maka harus diberi keutamaan kepada 
ekonomi. Selepas itu, baru kita tengok apa lagi 
perlu dilakukan. Yang mana lagi perlu diperkasa 
dan sebagainya. Jadi, kita mesti ada keyakinan 
kepada perdana menteri.

Dahulu ramai tidak yakin perdana menteri 
akan menjadi perdana menteri. Macam macam 
kata-kata dilempar tetapi ada kumpulan yang 
yakin, bekerja ke arah itu, alhamdulillah Anwar 
menjadi perdana menteri.

Jangan ulangi kesilapan sama. Beri beliau 
masa, peluang dan bantu dengan padangan dan 
kritikan membina. Perdana menteri terbuka 
mendengar apa jua kritikan selagi ia tidak bersifat 
menghina, mengaib dan sebagainya.

PUTRAJAYA - Malaysia bakal menjadi 
negara pertama di dunia yang berjaya 
menamatkan masalah kemiskinan tegar 
pada akhir tahun ini.

Perdana Menteri Datuk Seri Anwar 
Ibrahim meluahkan keyakinan itu ber-
sandarkan dasar kerajaan yang memberi 
perhatian terhadap isu kebajikan rakyat 
khususnya kelompok miskin tegar.

“Kita utamakan dasar ke arah pema- 
cuan ekonomi dengan pertumbuhan 
yang meyakinkan. Perhatian tetap ter- 
arah kepada isu keutamaan rakyat ter-
masuk masalah sekolah dan klinik daif.

“Sebelum akhir tahun ini, Malaysia 
merupakan negara pertama di dunia 
mampu menoktahkan kemiskinan tegar. 

Kemudian kita akan tumpu pada peru-
mahan awam,” katanya.

Beliau menyampaikan ucapan dasar 
sempena Kongres Nasional Tahunan 
Parti Keadilan Rakyat (KEADILAN) di Pu-
sat Konvensyen Antarabangsa Putrajaya 
pada 26 November.

Pada Mac, kerajaan berazam 
menamatkan kemiskinan tegar dalam 
kalangan 130,000 ketua isi rumah di 
seluruh negara pada tahun ini menerusi 
pelbagai program bantuan dan pembe-
rian insentif.

Presiden KEADILAN itu memaklum-
kan kerajaan juga akan menyediakan 
peruntukan antara RM50,000 hingga 
RM100,000 kepada setiap kampung 

atau perumahan bagi memperkasa ka-
wasan masing-masing.

Katanya, setiap lokaliti perlu mengan-
jur atau memperkenal program sendiri 
menerusi inisiatif itu berbanding dige- 
rakkan pihak berkuasa tempatan (PBT) 
dan agensi lain sebelum ini.

“Selepas ini kita akan umum setiap 
kampung dan perumahan terima perun-
tukan sekurang-kurangnya RM50,000 
hingga RM100,000 untuk tentukan apa 
progran yang mereka mahu cipta atau 
perkenal.

“Kita tidak mahu lagi ia ditentukan 
pakar atau PBT. Ia mungkin babit kos 
RM1 bilion atau RM2 bilion atau RM3 
bilion,” katanya lagi.

Negara sulung noktah miskin tegar SHAH ALAM - Perdana Menteri Datuk Seri 
Anwar Ibrahim mahu mutu penguasaan 
bahasa Inggeris dalam kalangan pelajar 
dipertingkat manakala kedudukan bahasa 
Melayu terus diperkasa.

Beliau juga menegaskan bahasa Melayu 
kekal sebagai bahasa utama dan seluruh 
warganegara Malaysia harus menguasai- 
nya tanpa sebarang tolak ansur, lapor Ber-
nama.

"Jangan ada anggapan kita remehkan 
bahasa Melayu. Kita harus berdepan ke- 
nyataan. Jika semua kuasai bahasa Melayu 
dengan baik, tahun depan kita tingkatkan 
mutu bahasa Inggeris," katanya.

Bulan lalu, Anwar mengarahkan semua 
pihak termasuk agensi swasta menggu-
nakan bahasa Melayu dalam setiap urusan 
surat menyurat rasmi bagi memperkasa 
penggunaan bahasa kebangsaan itu.

Perkasa penggunaan 
bahasa Melayu

SHAH ALAM - Sebanyak 8,481 pusat pe-
mindahan sementara (PPS) diaktif sebagai 
persediaan banjir berikutan fenomena 
Monsun Timut Laut yang dijangka berlaru-
tan hingga Mac tahun depan.

Perdana Menteri Datuk Seri Anwar Ibra-
him berkata PPS meliputi 5,063 sekolah, 
dewan (2,457), masjid dan surau (572) dan 
pusat komuniti (389) yang boleh menem-
patkan 1.62 juta mangsa.

“Ini langkah segera bagi elak kelam-ka-
but apabila berlaku banjir. Jadi, persiapan 
dimulakan sekarang walau belum ada ke-
san parah di kawasan itu,” katanya di Parli-
men pada 28 November.

Beliau menambah Jabatan Pengairan 
dan Saliran berusaha mengurangkan risiko 
termasuk membuat penyelenggaraan di 
5,648 lokasi yang dikenal pasti kerap ber-
laku banjir di seluruh negara.

Sedia 8,481 pusat 
pemindahan

PENGETAHUAN… Perdana Menteri Datuk Seri Anwar Ibrahim menerima buku ‘Islam and Confucianism’ edisi baharu 
daripada penulisnya Profesor Dr Osman Bakar (tiga, kanan) selepas merasmikan Dialog Kepimpinan Islam-Confu-
cianism 2023 pada 29 November. Foto BERNAMA

SHAH ALAM - Kadar bayaran Sumba- 
ngan Tunai Rahmah (STR) akan ditambah 
jika pelaksanaan subsidi bersasar mem-
beri kesan kepada rakyat, kata Perdana 
Menteri Datuk Seri Anwar Ibrahim.

Katanya, tiada pertambahan kos ke-
hidupan untuk rakyat kecuali kira-kira 10 
peratus kelompok berpendapatan tinggi 
sekali gus kerajaan berupaya menye-
lamatkan hampir RM4 bilion subsidi.

“Andai kata penarikan subsidi berlaku 
dan mengesankan kepada rakyat ber-
pendapatan rendah, kita akan tambah 
STR supaya mereka dapat tampung keru-
gian itu,” katanya seperti dilapor Bernama.

Beliau menyampaikan ucapan dasar 
dalam Kongres Nasional Tahunan Parti 
Keadilan Rakyat (KEADILAN) 2023 di Pu-
sat Konvensyen Antarabangsa Putrajaya 
di Putrajaya pada 26 November.

Menjangkakan nilai subsidi pada ta-
hun ini menjangkau RM81 bilion, Anwar 
menjelaskan subsidi pukal tidak lagi rele-
van berikutan kerajaan terpaksa menang-
gung kos tinggi saban tahun.

“Subsidi kepenggunaan pada 2022 
berjumlah RM77.3 bilion meliputi subsidi 
petrol, diesel, LPG, minyak masak, tepung 
dan elektrik, lantas menjadikannya subsi-
di tertinggi dalam sejarah.

“Kalau tidak tangani, tiada tekad 
politik untuk selesaikan, kita berdepan 
isu serius. Subsidi itu seperti sedekah, 
ya kita sedekah kepada mahakaya,” ka-
tanya.

Bulan lalu, Anwar ketika memben-
tang Belanjawan 2024 mengumum-
kan kadar maksimum STR dinaikkan 
kepada RM3,700 berbanding RM3,100 
sebelum ini.

Peruntukan STR yang memanfaatkan 
sembilan juta penerima atau 60 peratus 
penduduk negara ini meningkat RM2 
bilion bersamaan 25 peratus, daripada 
RM8 bilion kepada RM10 bilion.

Tampung subdisi bersasar

PM jamin tambah 
sumbangan tunai

SHAH ALAM - Misi penghantaran bantuan 
kemanusiaan ketiga ke Gaza, Palestin yang 
membawa 60 tan barangan keperluan asas 
kebanyakannya perubatan dijangka berle-
pas pada 17 Disember.

Penghantaran pertama melibatkan 
20 tan tiba pada 10 November manakala 
penghantaran kedua membawa 16 tan 
bantuan termasuk barangan bayi dan 
makanan tiba di Mesir pada 11 November.

Timbalan Menteri Luar Datuk Moha-
mad Alamin berkata Malaysia sekali lagi 
menyertai program berkaitan isu Pales-
tin di Majlis Keselamatan Pertubuhan 
Bangsa-bangsa Bersatu (PBB) pada 29 
November. 

Beliau menegaskan Malaysia sentiasa 
memberi sokongan padu kepada perjua- 
ngan rakyat Palestin dan mahu kekejaman 
rejim Zionis dihenti supaya rantau terse-
but mencapai kedamaian berterusan.

Bantuan ketiga 
ke Palestin

SHAH ALAM - Seramai 5.8 juta isi ru-
mah terdiri daripada golongan ber-
pendapatan sederhana dan rendah 
dianggar layak untuk meneri-
ma subdisi bersasar minyak 
masak paket tahun depan.

Timbalan Menteri Per-
dagangan Dalam Negeri 
dan Kos Sara Hidup Fuziah 
Salleh menambah 91,860 
peniaga mikro pula dikenal 
pasti layak menerima manfaat 
subsidi berkenaan.

“(Sebelum ini) apabila dibuat subsi-

di pukal, kita tidak sasar peniaga mikro 
tetapi mengarah ke hadapan, kita sasar 

mereka kerana peniaga mikro me-
merlukan subsidi minyak masak,” 

katanya.
Beliau menjawab soalan 

Ahli Parlimen Titiwangsa 
Datuk Seri Johari Abdul 
Ghani mengenai jumlah 
minyak masak paket bersub-

sidi di Dewan Rakyat pada 27 
November.

Fuziah turut menjelaskan pelak-
sanaan sistem pukal ketika ini menyu-

karkan usaha untuk mengawal bekalan 
minyak masak bersubsidi mengakibat-
kan bahan tersebut turut dibeli warga 
asing.

“Sebab itu, penyasaran subsidi amat 
penting. Peniaga mikro menggunakan 
lebih kurang 400 kg minyak masak se-
bulan manakala isi rumah M40 dan B40 
pula sekitar 4.8 kg sebulan," katanya.

Justeru, beliau percaya bekalan 
60,000 tan metrik minyak masak ber-
subsidi mencukupi untuk penduduk 
negara ini jika subsidi bersasar di- 
adakan.

5.8 juta dapat subsidi minyak paket

SHAH ALAM - Peruntukan RM50 juta di- 
salur bagi menyelenggara laluan perseku-
tuan yang sering digunakan kenderaan be-
rat sekitar jalan Pelabuhan Klang, Selangor 
pada tahun depan.

Menurut Kementerian Kerja Raya, pe- 
nyaluran geran padanan itu bertujuan me-
mastikan laluan tersebut dalam keadaan 
selamat dan selesa kepada pengguna jalan 
raya, lapor Bernama.

“Senarai lokasi (penyelenggaraan) perlu 
disemak dengan teliti supaya ia mengam-
bil kira kaedah sesuai bagi menampung 
beban kenderaan berat di Pelabuhan 
Klang,” kata kenyataan tersebut.

Pada tahun ini, peruntukan RM16.349 
juta disediakan bagi menyelenggara jalan, 
jambatan, lampu jalan dan lampu isyarat di 
laluan persekutuan sekitar Klang.

Dana baiki jalan 
Pelabuhan Klang

SHAH ALAM - Peruntukan RM1 bilion 
disediakan tahun depan bagi memban-
tu masyarakat desa memulakan projek 
ekonomi sendiri, kata Perdana Menteri 
Datuk Seri Anwar Ibrahim.

Katanya, setiap kampung, desa, ru-
mah panjang dan Projek Perumahan 
Rakyat (PPR) akan diberi dana maksi-
mum RM100,000 untuk memulakan 
projek ekonomi seperti kraftangan atau 
hidroponik.

Beliau menambah peruntukan 
menerusi inisiatif Dana Komuniti 
Madani diberi kepada penghulu, 
penggawa atau tuai rumah untuk 
memajukan ekonomi kampung me- 

reka, lapor Bernama.
“Saya mahu tengok orang kam-

pung putuskan dan jalankan (projek) 
dengan kos rendah, uruskan dengan 
RM100,000 apa boleh dilakukan,” kata- 
nya yang juga menteri kewangan.

Berucap merasmikan Karnival Usa- 
hawan Desa di Putrajaya pada 25 No-
vember, perdana menteri juga sedia 
menambah peruntukan itu kepada 
RM2 bilion jika projek sedemikian 
menunjukkan kejayaan.

Anwar menjelaskan penduduk desa  
disaran berhubung dengan pelbagai 
agensi kerajaaan antaranya Jabatan Per-
tanian atau Majlis Amanah Rakyat (Mara) 

jika memerlukan bantuan.
“Ini pendekatan baharu (kerajaan), 

(ia) dijangka melibatkan puluhan juta 
rakyat di semua peringkat iaitu dewasa 
berusia 18 tahun ke atas.

“Belanjalah dengan berhemah dan 
ikut peraturan,” katanya serta mene-
gaskan dana berkenaan khusus untuk 
penjanaan ekonomi, bukan untuk pem-
baikan pagar atau jambatan rosak.

Mengajak rakyat untuk menumpu-
kan usaha membantu pertumbuhan 
ekonomi negara, beliau berkata pro-
gram bawah Kerajaan Perpaduan jauh 
lebih tinggi dan baik daripada pentad-
biran sebelumnya.

RM100,000 untuk setiap kampung

RM1 bilion majukan 
ekonomi desa

PUTRAJAYA - Setiausaha Agung Parti 
Keadilan Rakyat (KEADILAN) membidas 
pihak tertentu yang melempar tohma-
han kononnya kedudukan Islam dan 
orang Melayu terancam di negara ini.

Datuk Seri Saifuddin Nasution Ismail 
juga menyelar pemimpin pembang-
kang yang kerap mengaitkan usaha 
kerajaan dalam membela rakyat de-
ngan label liberal dan sekular, lapor 
Bernama.

Beliau menegaskan kerajaan ti-
dak sesekali melarang 
umat Islam mengerja-
kan ibadah termasuk 
solat, menunaikan 
zakat atau menger-
jakan haji sekali gus 
menangkis tuduhan 
Islam terancam.

“Kita cerita agenda 
madani, dia cerita agenda 

sekular. Kita cerita noktah kemiskinan, 
dia kata tidak boleh buat sebab 

ada instrumen zakat. Kita ceri-
ta tatakelola baik, dia kata ini 
agenda liberal,” katanya.

Beliau berucap dalam sesi 
penggulungan pada Kongres 
Nasional Tahunan KEADILAN 

di Pusat Konvensyen Antara-
bangsa Putrajaya (PICC) pada 26 

November.

Bidas tohmahan Islam terancam

SHAH ALAM - Malaysia merekod bilangan 
pesakit kencing manis tertinggi di Asia 
Tenggara, meningkat ketara daripada 11.2 
peratus pada 2011 kepada 18.3 peratus 
pada 2019.

Menteri Kesihatan Dr Zaliha Mustafa 
berkata situasi itu mengakibatkan kos 
rawatan penyakit itu hampir 50 peratus 
daripada keseluruhan perbelanjaan pe- 
nyakit tidak berjangkit (NCD).

Beliau menjelaskan perbelanjaan 
langsung untuk menangani NCD adalah 
RM9.65 bilion iaitu 16.8 peratus daripada 
keseluruhan perbelanjaan kesihatan di Ma-
laysia, lapor Bernama.

“Jumlah perbelanjaan bagi penyakit 
kencing manis adalah RM4.38 bilion iaitu 
45.38 peratus daripada keseluruhan perbe-
lanjaan penyakit NCD,” katanya di Dewan 
Rakyat pada 23 November.

Kes kencing manis 
naik 18 peratus 

SHAH ALAM - Naib Presiden Par-
ti Keadilan Rakyat (KEADILAN) Dato’ 
Seri Amirudin Shari mengajak seluruh 
pemimpin Melayu supaya memahami 
sejarah dan menguasai pengetahuan.

Menyifatkan Perdana Menteri Datuk 
Seri Anwar Ibrahim sebagai teladan, be-
liau percaya pemahaman itu mengelak-
kan orang Melayu daripada ditakut-ta-
kutkan propaganda tidak berasas.

“Sejarah Melayu ajar (untuk) jadi 

pemimpin kena turun ke bawah, per-
dana menteri bukan hanya turun ke 
majlis rasmi, (beliau) turun ke tandas, 
ke sekolah.

"Ini contoh Melayu dalam karya 
sastera, bukan sebut Melayu tetapi 
takut-takutkan orang Melayu,” kata- 
nya dalam Kongres Nasional Tahunan 
KEADILAN di Putrajaya pada 26 No-
vember.

Amirudin juga kesal berikutan 

pemimpin pembangkang kerap me-
ngulang-ulang istilah liberal dan bu-
kan Melayu untuk menarik sokongan 
orang Melayu sebagai kaum majoriti 
di negara ini.

“Kita hendak angkat Melayu bu-
kan dengan ketakutan tetapi angkat 
semua Melayu, Cina, India, (kaum di) 
Sabah dan Sarawak dengan fikiran 
terbuka dan ilmu, bukan propaganda,” 
katanya.

Martabat Melayu dengan ilmu

SHAH ALAM - Kerajaan tidak meran-
cang untuk melaksanakan Cukai Barang 
dan Perkhidmatan (GST) pada tahun ini 
mahupun tahun depan, kata Timbalan 
Menteri Kewangan I Datuk Seri Ahmad 
Maslan.

Beliau menjelaskan kerajaan hanya 
melaksanakan cukai yang diumumkan 
dalam Belanjawan 2024 selain memberi 
tumpuan kepada pelaksanaan subsidi 
bersasar terlebih dahulu, lapor Bernama.

Menjawab soalan Senator Datuk Si-
varaj Chandran yang mencadangkan 
GST dikembalikan pada kadar kurang 
enam peratus, beliau mengakui 90 pera-
tus negara di dunia mengenakan cukai 
tersebut.

Sebelum ini, Malaysia mengamalkan 
sistem percukaian GST pada kadar enam 
peratus mulai April 2015 sebelum pelak-
sanaan tersebut ditamatkan pada 2018.

Tiada cadangan 
kembalikan GST

SHAH ALAM - Kerajaan Negeri sedia 
mempertimbang cadangan untuk meng-
gunakan perkhidmatan Bas Smart Sela- 
ngor sebagai pengangkutan ke destinasi 
pelancongan.

EXCO Mobiliti Ng Sze Han menjelaskan 
kemudahan bas percuma itu setakat ini 
hanya memasuki laluan yang ditentu-
kan Agensi Pengangkutan Awam Darat 
(APAD).

“Bas Smart Selangor disediakan ha-
nyalah untuk menampung kekosongan 
laluan dengan mengutamakan laluan so-
sial yang tidak dilalui bas sedia ada dan 
perlu mendapat kelulusan APAD.

“Selain perkara berkaitan laluan, kita 
ambil maklum keperluan untuk mening-
katkan pelancong ke Selangor,” katanya 
ketika sesi penggulungan usul di Dewan 
Negeri Selangor pada 23 November.

Bas percuma ke  
lokasi pelancongan

SUBANG JAYA - Kerja pembaikan kekal 
struktur parit utama di Bandar Puchong 
Utama yang runtuh pada 20 November 
dijadual bermula selewat-lewatnya awal 
tahun depan.

Datuk bandar Subang Jaya berkata 
pemasangan struktur bentuk-L sepan-
jang 60 meter di Jalan BPU 6 membabit-
kan kos hampir RM2 juta sebagai usaha 
jangka panjang mengelak insiden sama 
berulang.

Mohd Fauzi Mohd Yatim juga men-
jelaskan kerja pembaikan kekal akan 
segera dijalankan sebaik sahaja selesai 
proses tender yang mengambil masa 12 
minggu. 

"Pembinaan struktur termasuk kerja 
berkaitan dijangka siap dalam empat 
hingga enam bulan,” katanya sambil 
menambah pemasangan cerucuk kepi- 
ngan dimulakan 17 November siap pada 
22 November.

RM2 juta baiki 
struktur parit 

SUBANG JAYA - Majlis Bandaraya Subang 
Jaya (MBSJ) mengumpul RM10,000 hasil 
sumbangan warga kerja pihak berkuasa 
tempatan itu untuk disalur kepada pen-
duduk Gaza.

Datuk Bandarnya Mohd Fauzi Mohd Ya-
tim memaklumkan dana berkenaan dikum-
pul dalam tempoh seminggu sejak tabung 
amanah kemanusiaan rakyat Palestin MBSJ 
dilancar pada 15 November.

“Pelancaran kutipan tabung ini dibuat 
sebagai tanda solidariti kakitangan MBSJ 
terhadap nasib rakyat Palestin sekali gus 
meringankan penderitaan mereka di sana.

“Wang sumbangan ini sudah disalur ke-
pada akaun Amanah Kemanusiaan Rakyat 
Palestin peringkat perkhidmatan awam,” 
katanya pada 22 November.

Sumbang RM10,000 
bantu Palestin

CEMERLANG… Ketua Pegawai Eksekutif Perbadanan Kemajuan Negeri Selangor (PKNS) Dato' Mahmud Abbas  
bersama kakitangan meraikan kejayaan memenangi beberapa Anugerah PropertyGuru Asia ke-10 Malaysia di Kuala 
Lumpur pada 25 November. Foto Facebook PKNS

Oleh ZAREEF MUZAMMIL

SUBANG JAYA - Pembangunan Lem-
bah Klang Raya melibatkan empat ban-
dar raya di negeri ini mampu melan-
carkan pentadbiran demi kepentingan 
penduduk dan komuniti perniagaan.

Datuk bandar Subang Jaya percaya 
penyatuan pentadbiran Subang Jaya, 
Shah Alam, Petaling Jaya dan Klang ta-
hun depan melalui Enakmen Lembah 
Klang Raya juga menyeragam proses 
pelesenan.

Mohd Fauzi Mohd Yatim yakin lang-
kah itu mempercepat transisi penggu-
naan kenderaan peribadi kepada pe- 
ngangkutan awam selain mengopti-
mum sumber kerajaan dan menghapus 
pertindihan.

“Pentadbiran cekap empat pihak 
berkuasa tempatan (PBT) itu perlu ke- 
rana 50 peratus penduduk menetap di 
situ selain menempatkan banyak indus-
tri,” katanya dalam mesyuarat penuh 
MBSJ pada 22 November.

Beliau juga menyambut baik 
penubuhan Suruhanjaya Perkhidmatan 

PBT yang memberi ruang kepada kaki-
tangan untuk bertukar ke PBT lain di 
Selangor.

“Dari sudut perjawatan, PBT ketika 
ini merupakan perkhidmatan tertu- 
tup (close service), jadi bila ada suru-
hanjaya, PBT ke arah mobiliti dengan 
penjawat awam boleh dipindah ke 
PBT lain.

“MBSJ sambut baik inisiatif ini kera-
na secara tidak langsung menggalak-
kan semangat bekerja selain memberi 
rangsangan baharu dan meningkatkan 
keyakinan kakitangan,” katanya lagi.

Pembangunan Lembah Klang Raya

Seragam urus tadbir 
PBT bandar besar

SHAH ALAM - Perbadanan Kemajuan 
Negeri Selangor (PKNS) dinobat sebagai 
pemaju rumah mampu milik terbaik da-
lam majlis Anugerah PropertyGuru Asia 
ke-10 Malaysia. 

Agensi hartanah negeri itu juga me-
nerima Pengiktirafan Khas dalam Reka 
Bentuk dan Pembinaan Lestari serta 
Anugerah Pilihan Rakyat dalam acara 
tahunan yang berlangsung pada 24 No-
vember.

“Ia mencerminkan dedikasi teguh 
kami terhadap amalan mampan, kepua-

san masyarakat dan penciptaan ruang 
kediaman yang berpatutan dan berkua- 
liti tinggi,” kata PKNS dalam kenyataan.

Menurut perbadanan itu lagi, 
pengiktirafan tersebut menambah se-
mangat serta azam mereka untuk terus 
menyediakan perumahan lebih kon-
dusif dan mampan kepada penduduk 
khususnya di Selangor.

“Mari sertai kami dalam melihat 
masa depan yang dipenuhi dengan 
kejayaan berterusan dan sumbangan 
yang memberi impak kepada alam ke-

cemerlangan dan kemampuan,” kata- 
nya di Facebook.

PropertyGuru Group menganjurkan 
Anugerah PropertyGuru Asia ke-10 Ma-
laysia bagi merai agensi pembangunan 
hartanah serta individu terbaik dalam 
industri berkenaan.

Acara berkenaan dianjur bersama iP-
roperty.com.my bagi memberi pengik-
tirafan kepada pemenang hartanah 
membabitkan 48 kategori yang dipilih 
oleh pakar tempatan dan asing serta 
orang awam.

Nobat PKNS pemaju rumah terbaik

SHAH ALAM - Dana Bantuan Guaman 
Selangor akan diperluas kepada kes ber-
kaitan syariah mulai tahun depan, kata 
EXCO Pembangunan Wanita dan Keluar-
ga Anfaal Saari.

Menyatakan dana itu sebelum ini ha-
nya melibatkan khidmat bagi isu keke- 
luargaan dan pekerjaan, beliau berkata 
permohonan dibuat di Pusat Khidmat 
Dewan Undangan Negeri (DUN) ber-

hampiran.
“Bagi permohonan yang diluluskan, 

pemohon boleh terus mendapatkan  
khidmat guaman di Selangor Bar Coun-
cil,” katanya di Dewan Negeri Selangor 
pada 23 November.

Beliau menjelaskan Kerajaan Ne- 
geri juga bersetuju untuk meningkatkan 
pemberian subsidi guaman daripada 
RM1,500 kepada RM3,000 bagi setiap kes.

“Memahami keadaan rakyat yang 
menghadapi beban kewangan, syarat 
pendapatan bulanan isi rumah dinaik 
daripada RM3,000 sebulan kepada 
RM5,000 sebulan,” katanya. 

Kerajaan Selangor menjadi negeri 
pertama yang menyediakan program 
Dana Bantuan Guaman Selangor mulai 
September 2022 menerusi peruntukan 
RM1 juta.

Perluas bantuan guaman syariah

SHAH ALAM - Duli Yang Maha Mulia 
(DYMM) Sultan Selangor Sultan Shara-
fuddin Idris Shah Alhaj menyumbang 
2,658 buku kepada Pustaka Raja Tun 
Uda di sini sejak 2011 hingga kini.

Pengarah Perbadanan Perpustakaan 
Awam Selangor (PPAS) Datin Paduka 
Mastura Muhamad berkata koleksi 
sumbangan meliputi biografi, penguru-
san dan sejarah, semuanya edisi terhad.

“Buku sumbangan Baginda berada di 
tingkat empat perpustakaan. Pengun-
jung boleh membuat pinjaman buku 
tersebut tetapi naskhah itu perlu dibaca 

di situ dan dikembalikan semula.
“Semua jenis dan tajuk buku sum-

bangan Baginda menarik dan menjadi 
kegemaran ramai pembaca,” katanya 
selepas majlis pelancaran Yayasan Per-
pustakaan Raja Tun Uda di sini pada 23 
November.

Mastura menambah kerabat diraja 
lain turut menyumbang buku antara- 
nya Duli Yang Teramat Mulia Raja Muda 
Selangor Tengku Amir Shah, Tengku 
Datin Paduka Setia Zatashah dan cucu 
Baginda Layla.

Beliau memaklumkan Baginda juga 

menyeru supaya syarikat swasta dan 
agensi kerajaan lain supaya melakukan 
perkara sama bagi menambah koleksi 
di perpustakaan berkenaan.

“Baginda minta agensi seperti 
Yayasan AlBukhari, Lembaga Zakat 
Selangor dan Tenaga Nasional Berhad 
sumbang. Kita dapat kumpul lebih 
5,000 buku hasil sumbangan pihak ber-
kaitan,” katanya.

Mastura juga menjelaskan bilangan 
buku dari gedung ilmu itu yang di- 
pinjam kepada orang ramai mencecah 
1.75 juta sejak 2011.

Sultan sumbang 2,658 buku

AMPANG JAYA - Persatuan Bola Sepak 
Selangor (FAS) menyumbang RM20,000 
untuk menjayakan inisiatif penanaman 
2,000 pokok di Hutan Simpan Ulu Gom-
bak, Kemensah di sini.

Pengarah Jabatan Perhutanan Negeri 
Azhar Ahmad berkata kerjasama berke-
naan sebahagian usaha bagi memenuhi 
hasrat untuk mencapai sasaran tanaman 

11 juta pokok menjelang tahun 2026.
“Kos setiap anak pokok RM10 ditaja 

sepenuhnya FAS. Ia terdiri tiga jenis iaitu 
merbau, meranti tembaga dan merawan 
meranti.

“Kerjasama ini untuk menyokong 
program Penghijauan Malaysia melalui 
Kempen Penanaman 100 juta pokok men-
jelang 2025 dilancarkan kerajaan perseku-

tuan,” katanya pada 25 November.
Duli Yang Teramat Mulia Raja Muda 

Selangor Tengku Amir Shah berkenan 
menyempurnakan program itu termasuk 
menanam pokok.

Azhar juga menambah seramai 27 ma-
hasiswa Universiti Limkokwing dan lima 
penuntut Universiti Islam Antarabangsa 
Malaysia turut menyertai program itu.

FAS taja penanaman 2,000 pokok

SHAH ALAM - Beberapa masjid di Semen-
ta dan Semenyih dalam proses pembinaan 
dan dijadual siap sepenuhnya pada tahun 
depan, kata EXCO Agama Islam Dr Moham-
mad Fahmi Ngah.

Beliau dalam sesi penggulungan di 
Dewan Negeri Selangor menjelaskan ker-
ja naik taraf rumah ibadah tersebut turut 
melibatkan sekolah agama yang tersenarai 
di kawasan berkenaan.

“Contohnya pembinaan Masjid Cina 
Muslim di Klang, projek itu dipantau 
sepenuhnya Jabatan Kerja Raya. Setakat 
8 November, ia mencapai 81 peratus dan 
dijangka siap suku pertama tahun depan.

“Di Semenyih pula, pembinaan Sekolah 
Rendah Agama Kampung Pasir Ulu Se-
menyih dan pembinaan masjid di Pekan 
Semenyih serta Beranang, semua ini di-
masukkan dalam perancangan baik pulih 
Jabatan Agama Islam Selangor pada tahun 
depan,” katanya.

Pembinaan masjid 
ikut jadual

SHAH ALAM - Majlis Agama Islam Sela- 
ngor (Mais) menyumbang RM200,000 ke-
pada Tabung Musaadah Palestin Jabatan 
Kemajuan Islam Malaysia (Jakim).

Pengerusinya Tan Sri Abdul Aziz Mohd 
Yusof memaklumkan bantuan kemanu-
siaan berkenaan diserah kepada Pengarah 
Jakim Datuk Hakimah Mohd Yusof yang 
menjadi penyelaras tabung tersebut.

“Sumbangan itu juga sebagai tanda 
sokongan Mais terhadap usaha murni dan 
kemanusiaan membantu kesengsaraan 
rakyat Palestin

“Mais menyeru umat Islam di Selangor 
supaya terus menyokong saudara Islam di 
Palestin dan pastikan sumbangan dihulur 
kepada pihak yang bertanggungjawab,” ka-
tanya dalam kenyataan pada 24 November.

Serah RM200,000 
untuk Palestin

Oleh SHEEDA FATHIL

SHAH ALAM - Lembaga Zakat Se-
langor (LZS) mengutip zakat 
keseluruhan lebih RM735 
juta membabitkan 321,000 
pembayar setakat Oktober.

Ketua Pegawai Ekseku- 
tifnya Mohd Sabirin Mohd 
Sarbini berkata semakan 
mendapati hampir satu juta 
individu dikenal pasti berpo-
tensi mengeluarkan zakat tahun 
ini.

“Kami sasarkan sekurang-kurang- 
nya peningkatan 10 peratus pem-

bayar zakat baharu, berbanding 
400,000 pembayar sedia ada tahun 
lalu.

“Kami mengalu-alukan masyarakat 
yang berkemampuan di neg-

eri ini untuk segera menu-
naikan tanggungjawab 
berzakat sebelum ber- 
akhir 2023,” katanya pada 
27 November.

Beliau yang melancar-
kan Kempen Kongsi Rezeki 

Dengan Zakat di ibu pejabat 
agensi itu berharap umat Islam 

memanfaatkan peluang menunaikan 
zakat bagi membantu asnaf.

“Daripada rezeki yang dikecapi 

seperti pendapatan, perniagaan dan 
pemilikan harta yang termaktub pada 
hukum zakat, pastinya 2.5 peratus hak 
mereka yang memerlukan.

“Maka, tiada alasan untuk tidak 
menunaikan zakat bagi mereka yang 
berkemampuan kerana selain hadir 
secara fizikal ke cawangan, kami turut 
menyediakan pelbagai kaedah dalam 
talian,” katanya.

Mohd Sabirin turut menerima zakat 
perniagaan tiga syarikat berjumlah 
RM252,971. PWN Exvellence Sdn Bhd 
mengeluarkan zakat RM136,572, di- 
ikuti Agrobank Berhad (RM106,323) 
dan Lembaga Pemasaran Pertanian 
Persekutuan (RM10,075).

321,000 pembayar takat Oktober

LZS kutip zakat 
RM735 juta 

SHAH ALAM - Pencarian bakat baharu at-
let untuk mewakili Selangor dalam kejo-
hanan Para Sukan Malaysia (Para SUKMA) 
2024 pada 25 November menarik penyer-
taan 300 orang kurang upaya (OKU).

Timbalan Datuk Bandar Petaling Jaya 
Aznan Hassan berkata program dengan 
kerjasama Kementerian Belia dan Sukan 
(KBS) mendedahkan komuniti setempat 
dengan keupayaan dan keperluan sukan 
untuk golongan terbabit.

“Seterusnya ia mewujudkan integrasi 
antara OKU dengan masyarakat normal di 
Petaling Jaya sejajar dasar sukan negara 
dengan peluang bersukan diberi kepada 
semua,” katanya dalam kenyataan.

Sebanyak enam jenis sukan dipertan- 
dingkan iaitu renang, pingpong, angkat 
berat, bocia, memanah dan catur Dewan 
D’Klana SS7, Petaling Jaya.

Cari bakat baharu 
Para SUKMA 

ARENA

Oleh AFIX REDZUAN

SHAH ALAM - Empat pasukan me-
nempah tempat ke separuh akhir Liga 
Juara Selangor (SCL 2023) selepas 
menang peringkat suku akhir pada 25 
dan 26 November.

Juara kumpulan A, Gombak FA ter-
lebih dahulu mara selepas menewas-
kan AAK FC Puncak Alam 1-0 meneru-
si jaringan tunggal Faizzudin Abidin 
pada minit keempat.

Keputusan cemerlang turut dicatat 
naib juara kumpulan A, Kampong Bha-

ru Boss FC yang menang penentuan 
penalti 6-5 mengatasi Kelana United 
selepas kedua-dua pasukan terikat 
tanpa jaringan sepanjang 80 minit 
permainan.

Sijangkang City FC selaku juara 
kumpulan B pula bangkit menewas-
kan Tebuan Kampung Pinang 2-1 bagi 
memastikan tempat ke peringkat se-
terusnya.

Ketinggalan seawal minit ketujuh 
menerusi percubaan Ibrahim  Muha-
mat, skuad bimbingan Zamri Hassan 
kembali menyusun permainan dan 
menyamakan kedudukan 1-1 hasil 

gol M Terrence diikuti jaringan sendiri 
Ibrahim pada minit ke-33.

Sementara itu, dua gol Stuart Wark 
pada separuh masa pertama dan 
kedua membantu NPNG Damansara 
Perdana menang 2-1 ke atas Klang 
Frenz United yang terlebih dahulu di 
depan hasil jaringan Ali Amirun pada 
minit ke-22.

Separuh akhir SCL 2023 antara Gom-
bak FA-NPNG Damansara Perdana dan 
Sijangkang City-Kampong Bharu Boss 
berlangsung pada 2 Disember mulai 8 
malam dan 9.40 malam di Arena MBSJ, 
Subang Jaya.

Kampong Bharu menang penalti

Dua juara kumpulan 
ke separuh akhir 

SHAH ALAM - Atlet renang para ne- 
gara Muhammad Zulkafli menerima 
ganjaran tertinggi melalui Skim Ha- 
diah Kemenangan Sukan (Shakam) ha-
sil prestasi cemerlangnya di Sukan Para 
Asia 2022, Oktober lepas.

Beliau yang meraih satu pingat emas 
dan gangsa membawa pulang insentif 
RM110,000 yang disampaikan Menteri 
Belia dan Sukan Hannah Yeoh pada Maj- 
lis Penyerahan Insentif Shakam pada 23 
November.

Atlet olahraga Muhammad Ammar 
Aiman Nor Azmi yang meraih emas 
dan memecahkan rekod temasya acara 

400m T20 bersama atlet powerlifting 
Bonnie Bunyau Gustin menerima insen-
tif kedua tertinggi berjumlah RM90,000.

Pemain skuasy wanita nombor satu 
negara S Sivasangari menjadi peneri-
ma terbanyak bagi temasya Sukan Asia 
Hangzhou 2022 iaitu RM100,000 hasil 
kejayaannya meraih dua emas dalam 
acara individu dan berpasukan.

Pemain skuasy lelaki Ng Eain Yow 
kedua terbanyak berjumlah RM85,000 
atas kejayaan meraih pingat emas acara 
individu dan gangsa berpasukan, diiku-
ti atlet karate Muhammad Ariff Arifud-
din (RM80,000), lapor Bernama.

Sementara itu, Hannah mengumum-
kan setiap jurulatih yang membantu 
atlet meraih pingat turut menerima 
RM550,000 bawah Skim Galakan Juru-
latih.

Sejumlah RM1.53 juta diperuntuk 
kepada atlet yang memenangi pingat 
Sukan Asia dan RM1.473 juta untuk pe-
menang Sukan Para Asia di Hangzhou, 
China.

Malaysia menamatkan saingan Su-
kan Asia dengan kutipan enam emas, 
lapan perak dan 18 gangsa manakala 
kontinjen Sukan Para Asia mengumpul 
tujuh emas, 15 perak dan 17 gangsa.

Zulkafli terima ganjaran tertinggi

SHAH ALAM - Selangor FC berhasrat 
mengekalkan khidmat pemain sayap-
nya Mohamad Faisal Abdul Halim untuk 
tempoh panjang susulan prestasi mem-
berangsangkan sejak menyertai Red Gi-
ants musim ini.

Ketua Pegawai Eksekutifnya Dr Jo-
han Kamal Hamidon berkata perbinca- 
ngan mengenai kontrak bersama pemain 
yang mesra disapa ‘Mickey’ sedang ber-
langsung.

“Sekarang ini, kita sedang berbincang 
mengenai kontrak. Dalam kontrak dia 
ada beberapa klausa tertentu (tak boleh 
dedahkan) tetapi kami sedang berbincang. 
Mickey pemain penting buat Selangor.

“Sudah pasti kita mahu simpan pemain 
terbaik di Selangor. Kalau boleh nak sim-
pan dia selama yang mungkin. Kami gem-
bira dengan Mickey dan dia pun gembira 
dekat Selangor, jadi harap kita boleh lan-
jutkan,” katanya pada 24 November.

Selangor FC mahu 
Faisal kekal

PETALING JAYA - Persatuan Bola Sepak Se-
langor (FAS) menghulur sumbangan wang 
tunai kepada dua badan bukan kerajaan 
(NGO) yang menjaga kebajikan komuniti In-
dia sempena sambutan Deepavali.

Setiausaha Agungnya Izrin Nabil Ismail 
berkata, Agasthian Shelters dan Persatuan 
Kebajikan Masyarakat Seri Perantau Selangor 
masing-masing menerima bantuan wang tu-
nai RM1,000.

“Bantuan wang tunai ini bagi meringan- 
kan beban yang menyasar golongan ber-
pendapatan rendah (B40) dari dua NGO di- 
pilih FAS pada sambutan Deepavali tahun ini.

“Kami membawa kanak-kanak dari NGO 
ini untuk merasai pengalaman dan kesero-
nokan menonton perlawanan bola di sta-
dium, peluang yang mereka jarang dapati,” 
katanya pada 25 November.

Dua NGO terima 
sumbangan FAS

CERIA… Pasukan Witchcraft menjuarai Regatta Antarabangsa Raja Muda Selangor edisi ke-33 selepas mengungguli 
Kelas 1 di Kelab Kapal Layar Diraja Langkawi, Kedah pada 25 November. Foto AFIX REDZUAN ▶ BERITA MUKA 24

SHAH ALAM - Nur Aisyah Mohamad Zubir 
menjadi pelumba berbasikal lebuh raya 
wanita pertama beraksi di pentas Olimpik 
selepas Persekutuan Kebangsaan Berbasi-
kal Malaysia (PKBM) menghadiahkannya 
slot ke Paris 2024.

Pengerusi Jawatankuasa Lebuhraya 
PKBM Norazman Abu Samah berkata beli-
au dipilih berdasarkan ranking dan presta-
sinya yang konsisten dalam mesyuarat khas 
pemilihan di Velodrom Nasional pada 23 
November.

“Beliau merupakan pelumba paling 
konsisten, insya-Allah beliau tidak akan 
mengecewakan. Kita harap dengan bim- 
bingan jurulatih Amir Mustafa Rusli yang 
pernah beraksi di Olimpik 2012, Nur Aisyah 
dapat mencipta keputusan yang baik,” ka-
tanya seperti dilapor Bernama.

Pelumba wanita 
pertama ke Olimpik

LEONG TUCK CHEE
Pandamaran
menyampaikan barangan
asas kepada penduduk 
Taman Mohd Yamin, Klang

DR G GUNARAJ
Sentosa

memantau kerja turap
jalan di Taman Kiara

Rhu Botani, Klang

DATUK JOHAN ABD AZIZ
Dusun Tua
meninjau tapak perkhemahan
di Kampung Sungai 
Semungkis, Hulu Langat

PUA PEI LING
Bukit Lanjan

menziarahi mangsa kebakaran 
di Taman Desa Jaya

Petaling Jaya

YEW JIA HAUR
Teratai 

bertemu penduduk 
ketika gotong-royong di

Taman Seraya, Ampang Jaya

WONG SIEW KI
Seri Kembangan
mendengar aduan penduduk 
yang datang ke pejabat 
DUN beliau

DR FAHMI NGAH
Seri Setia

menghadiri kenduri
bersama qariah Masjid
Al-Amin, Petaling Jaya

KAMRI KAMARUDDIN
Bukit Antarabangsa
membersihkan tanah 
perkuburan di Ukay Perdana, 
Ampang Jaya

Oleh FITIRI HAZIM HAZAM

SHAH ALAM - Peruntukan sebanyak 
RM100,000 disediakan bagi menaik 
taraf prasarana sukan semua 56 Dewan 
Undangan Negeri (DUN), kata EXCO Pe-
rumahan Borhan Aman Shah.

Beliau berkata dana RM200,000 
turut disalur bagi membina kemu-
dahan baharu termasuk gelanggang 
futsal selain RM250,000 untuk mem-
baiki dan membina padang bola sepak 

serata DUN.
“Projek naik taraf dan baik 

pulih prasarana bawah persa-
tuan sukan yang terlibat da-
lam Sukan Malaysia (SUKMA) 
berjumlah RM1 juta dengan 
syarat kemudahan itu dibuka 
kepada awam,” katanya.

Beliau menjawab pertanyaan 
wakil rakyat Bukit Melawati Dato’ 
Noorazley Yahya di Dewan Negeri Se-
langor mengenai peruntukan untuk 
menaik taraf kemudahan sukan setiap 

DUN pada 22 November.
Menjelask an projek 

membaiki dan membina 
prasarana sukan dijaya-
kan Majlis Sukan Negeri 
(MSN) Selangor, Borhan 
berkata tiada peruntukan 

kepada pihak berkuasa 
tempatan (PBT) untuk hal itu.

“Namun, PBT menyediakan 
peruntukan untuk menyelenggara 
kemudahan sukan di kawasan masing-
masing,” katanya.

Sedia dana RM300,000

Naik taraf prasarana 
sukan semua DUN 

Bantu penggiat ketengah warisan 
KLANG - Kerajaan Negeri menyediakan 
pelbagai ruang untuk penggiat seni me-
nyerlahkan identiti budaya tempatan,
kata EXCO Kebudayaan Borhan Aman 
Shah.

Beliau turut menyeru pihak berkuasa 
tempatan (PBT) supaya memberi soko-
ngan dalam bentuk dana atau mengada-
kan program kebudayaan seterusnya 
mengetengah kumpulan seni tempatan.

“Selangor kaya dengan keunikan 
kesenian tradisional sama ada dalam 
bidang muzik, tarian, teater, seni per-

tahankan diri dan makanan tradisional.
“Kita sentiasa memberi sokongan 

dan bantuan kepada semua PBT bagi 
menjayakan program kebudayaan dan 
warisan,” katanya ketika merasmikan 
Pesta Warisan Bandar Diraja Klang.

Program selama dua hari anjuran 
Majlis Perbandaran Klang (MPK) di Sta-
dium Kota Raja di sini dikunjungi lebih 
500 orang pada 25 November.

Yang Dipertua MPK Noraini Roslan 
pula berkata pesta dengan kerjasama 
Kementerian Pelancongan, Seni dan 

Budaya itu bertujuan memperkenal 
sejarah dan kebudayaan masyarakat 
sebagai produk pelancongan.

“Ia selaras hasrat dan peranan MPK 
untuk menjadikan Klang sebagai ban-
dar raya yang memiliki daya tarikan se-
jarah dan warisan sesuai dengan gela-
ran Klang Bandar Diraja.

“Lebih menarik, pesta tersebut da-
pat meningkatkan kesedaran generasi 
muda kepada adat resam dan keunikan 
kaum agar ia dapat diwarisi seterusnya 
tidak hilang ditelan zaman,” katanya.

Kerjasama naik taraf 
jalan desa
SHAH ALAM - Kerajaan Negeri mahu beker-
jasama dengan Kementerian Kemajuan Desa 
dan Wilayah bagi menjayakan projek menaik 
taraf dan baik pulih jalan luar bandar.

EXCO Kemajuan Desa Datuk Rizam Ismail 
menjelaskan usaha itu bagi menampung 
kos projek memandangkan peruntukan se-
dia ada RM2 juta daripada negeri tidak men-
cukupi.

“Kita akan bekerjasama rapat untuk 
mengguna pakai peruntukan kementerian 
bagi membiayai projek naik taraf dan baiki 
jalan luar bandar,” katanya di Dewan Negeri 
Selangor pada 23 November.

Rizam juga berharap kerjasama sedemiki-
an berupaya menampung kekangan perun-
tukan sekali gus membantu negeri menaik 
taraf lebih banyak laluan sekitar luar bandar.

Waspada kegiatan 
minta data peribadi
SHAH ALAM - Penduduk DUN Seri Setia ter-
utama di Taman Dato Hormat dan Desa Men-
tari diingatkan supaya berwaspada dengan 
pihak yang meminta maklumat peribadi.

Ahli Dewan Negerinya Dr Mohammad 
Fahmi Ngah berkata pihaknya tidak per-
nah mengeluarkan sebarang arahan untuk 
mendapatkan maklumat peribadi pen-
duduk di situ.

“Saya ingin mengingatkan penduduk 
agar berwaspada, berhati-hati dan tidak 
melayan permintaan mana-mana pihak 
yang memohon untuk mendapatkan mak-
lumat peribadi anda.

“Ada pihak tidak bertanggungjawab meng-
gunakan alasan bahawa ini adalah arahan 
daripada pejabat Pusat Khidmat DUN Seri Se-
tia,” katanya yang menegaskan laporan polis 
dibuat sekiranya perkara itu berterusan.

Baiki cerun selesai 
empat bulan
SHAH ALAM - Kerja baik pulih cerun dan 
tembok penahan di Taman Bukit Mewah, 
Kajang yang dilaksana secara teliti sejak se-
bulan lalu dijangka siap sepenuhnya empat 
bulan lagi.

Wakil rakyatnya Cheong Kian Young yang 
sentiasa memantau perkembangan projek 
berkenaan mendapati kerja menanam ce-
rucuk lembaran tiga bahagian cerun giat 
dijalankan.

“Kerja cerucuk lembaran telah dijalan-
kan di tiga bahagian cerun iaitu tengah dan 
bawah hampir siap. Bagaimanapun untuk 
bahagian atas, ia masih memerlukan masa 
dua minggu untuk disiapkan.

“Namun, susulan beberapa unit rumah 
yang rosak strukturnya akibat pergerakan 
tanah masih berlaku memandangkan cuaca 
tidak menentu pada masa ini.

“Pihak kontraktor sedang berusaha sebaik 
mungkin untuk mengurangkan masalah 
pergerakan tanah tersebut supaya keadaan 
tidak semakin teruk,” katanya.

SHAH ALAM - Kadar pengangguran 
belia di Selangor turun 1.3 peratus ke-
pada 67,200 sepanjang tahun lalu ber-
banding 94,800 orang pada 2021, kata 
EXCO Belia Najwan Halimi.

Menjawab pertanyaan wakil rakyat 
Bukit Lanjan Pua Pei Ling mengenai ka-
dar pengangguran belia, beliau berkata 
jumlah itu berdasarkan statistik buruh 
bagi belia berumur 15 hingga 30 tahun.

“Untuk tahun 2018 hingga 2022, ka-
dar pengangguran belia antara 5.5 pe-

ratus hingga 7.4 peratus,” katanya da-
lam sidang Dewan Negeri Selangor 
pada 24 November.

Najwan menjelaskan pelbagai usaha 
dibuat untuk membuka peluang peker-
jaan dan menambah pendapatan rak-
yat terutama masyarakat belia antara-
nya inisiatif Roda Darul Ehsan (RiDE).

“Subsidi RM550 seorang disedia-
kan untuk menggalakkan anak muda 
menyertai ekonomi sampingan se-
bagai alternatif menjana pendapatan,” 

kata beliau.
Katanya, tiga siri Karnival Kerjaya 

Mega Selangor yang menyediakan 
20,490 peluang kerja dibuat pada Jun 
2022 manakala 21,071 pekerjaan dita-
warkan dalam penganjuran pada Di-
sember.

“Untuk program sama tahun ini yang 
diadakan di Pusat Konvensyen Majlis 
Bandaraya Shah Alam (MBSA) pada 17 
hingga 18 Jun, menyediakan 12,933 
peluang pekerjaan,” kata Najwan.

Pengangguran belia makin turun

SHAH ALAM - Ahli Dewan 
Negeri (ADN) Batu Tiga 
Danial Al-Rashid Haron 
mencadangkan per-
tubuhan atau sukare-
lawan belia digabung 
bagi memudahkan pe-
nyelarasan selain mem-
perkasa kegiatannya.

Beliau menjelaskan ada 
banyak platform belia di negeri ini 
antaranya Team Selangor, Penggerak 
Belia Selangor (PeBS) dan Sukarelawan 
Selangor (SERVE).

“Apakah boleh gabung dan 
perkasakan platform tersebut? 

Ini kerana setiapnya ada pe-
runtukan dan apakah mak-
na untuk bangunkan belia 
tetapi semuanya bergerak 
secara solo.

“Gabungan semua ini-
siatif ini dan melaksanakan 

program tuntas untuk bangun-
kan belia,” katanya dalam perbahasan 
di Dewan Negeri Selangor pada 22 
November.

Wakil rakyat Kampung Tunku Lim Yi 

Wei pula memohon pentadbiran negeri 
untuk mempertimbang kaedah bagi 
meningkatkan peruntukan bagi setiap 
pembangunan sukan.

“Peruntukan RM8 juta tidak men-
cukupi jika kita ingin mencapai sasaran 
untuk berjaya dalam Sukan Malaysia 
(SUKMA) dan memperkasa pembangu-
nan sukan akar umbi.

“Saya cadangkan pihak berkuasa dan 
anak syarikat negeri wajib menjadikan 
sukan tertentu sebagai sukan angkat 
kerana kerjasama kedua-duanya mam-
pu menaikkan pasukan,” katanya.

Saran gabung pertubuhan, sukarelawan

Tengku Amir Shah 
menerima pingat 
darjah kebesaran 

daripada Putera 
Albert II di  

Istana Negara pada 
27 November. 

Foto Facebook 
Selangor Royal 

Office

Mohon permit bazar 
MBSA 1 Disember
SHAH ALAM - Majlis Bandaraya Shah Alam 
(MBSA) membuka permohonan permit per-
mohonan bazar Ramadan mulai 1 Disember 
untuk 1,337 petak perniagaan meliputi 26 lo-
kasi terpilih.

Menurut kenyataan pada 27 November di 
Facebook, permohonan dalam talian dibuka 
selama 30 hari sehingga 30 Disember sebelum 
diproses mulai 1 Januari 2024 dalam tempoh 14 
hari.

Proses bayaran permit dibuka bermula 
15 Januari hingga 28 Januari 2024 manakala 
penyerahan kit dan permit diadakan pada 20 
Februari di Pusat Konvensyen MBSA.

Peniaga yang berminat disaran membuat 
permohonan dalam talian menerusi epenjaja.
mbsa.gov.my

Platform digital  
untuk penyokong
SHAH ALAM - Selangor FC bekerjasama de-
ngan Citadel Group Technologies bagi mem-
bangunkan platform digital demi memudah-
kan penyokong pasukan itu.

Ketua Pegawai Eksekutifnya Dr Johan Ka-
mal Hamidon menjelaskan platform hasil ker-
jasama selama setahun itu bakal dilancarkan 
seawal April depan bersempena musim baha-
ru 2024.

“Kerjasama ini membawa banyak kelebihan 
kepada penyokong dan beri lebih keselesaan. 
Kita ada platform sedia ada dan kerjasama ini 
akan menaik taraf serta jaminan kualiti lebih 
tinggi.

“Antara kemudahan dinikmati penyokong 
ialah pembelian makanan secara digital yang 
dihantar terus kepada penyokong. Kedai cen-
deramata serta pembelian tiket juga ditambah 
baik,” katanya pada 24 November.

SUBANG JAYA - Acara Selangor 
Criterium Series X Subang 
Jaya di depan pusat beli-
belah Subang Parade di 
sini pada 10 Disember 
menyasar penyertaan 300 
pelumba peringkat belia 
hingga elit.

Datuk bandar Subang Jaya 
percaya program kali kedua sem-
pena Hari Tanpa Kenderaan Subang 
Jaya edisi ke-16 bakal menjadi kejo-
hanan popular dalam kalangan peng- 

giat sukan berkenaan.
Mohd Fauzi Mohd Yatim 

menjelaskan acara dengan 
kerjasama Selangor Youth 
Community merupakan 
kesinambungan siri ke-
johanan berbasikal yang 

berlangsung semasa pro-
gram sama pada Oktober.

“Kejohanan ini bukan hanya 
medium mempromosi kesihatan dan 
gaya hidup aktif tetapi menyumbang 
kepada pembangunan komuniti ber-

basikal tempatan,” katanya pada 23 
November.

Hadiah wang RM1,000 menanti 
pemenang mengikut kategori. Pen-
daftaran boleh dibuat melalui pautan 
cyclingselangor.com.my 

Mohd Fauzi memaklumkan pelbagai 
kegiatan menarik diadakan antaranya 
kayuhan santai, memanah, bola sepak 
jalanan selain pemeriksaan kesihatan 
dan mata percuma.

Beliau turut mengalu-alukan kehadi- 
ran warga Subang Jaya ke program itu.

Lumba basikal MBSJ 10 Disember

Oleh AFIX REDZUAN

LANGKAWI - Pasukan Witchcraft di-
nobat juara Regatta Antarabangsa 
Raja Muda Selangor (RMSIR) edisi ke-
33 selepas cemerlang mengungguli 
lapan saingan Kelas 1 bermula 17 No-
vember.

Mengumpul 12 mata, pasukan dike- 
mudi Nick Burns mengatasi The Next 
Factor selaku naib juara dengan 13 
mata sekali gus menjulang Piala Raja 
Muda.

Pasukan Uranus yang mewakili 
Angkatan Tentera Malaysia (ATM) 
di tempat ketiga dengan 24 mata 

manakala Aftershock keempat me- 
ngumpul 31 mata.

Trimmer pasukan Witchcraft, Peter 
Flatcher, 63, gembira dengan persem-
bahan kru pasukan selepas menang 
lima daripada lapan saingan.

Katanya, kejohanan kali ini menya-
jikan cabaran sengit pada setiap pe- 
ringkat terutama dari segi cuaca dan 
tiupan angin.

“Ini salah satu kejohanan kapal la-
yar terbaik di dunia. Kami hanya dibe- 
zakan empat atau lima mata sahaja 
(peringkat awal).

“Pelbagai cabaran dari segi cua-
ca dan angin tetapi kami berjaya 
menang empat cabaran terakhir dan 

mengekalkan kedudukan (pendahu-
lu),” katanya.

Satu lagi pasukan ATM, Marikh 
menjuarai Kelas 6 selepas mengum-
pul 11 mata menewaskan Penarik (15 
mata), Tofan (22 mata) dan Eveline.

Hadiah disampaikan Pengarah 
Urusan Kelab Kapal Layar Mona-
co, Bernard d’Alessandri, diiringi 
Pengerusi Jawatankuasa Penganjur 
RMSIR Irsyad Ismail di Kelab Kapal La-
yar Diraja Langkawi, Kedah pada 25 
November.

Sebanyak 32 kapal layar menyertai 
perlumbaan sejauh 260 batu bermula 
dari Pelabuhan Klang dan berakhir di 
Pulau Langkawi, Kedah.

32 sertai regatta Raja Muda Selangor

Witchcraft juara 
lumba kapal layar 

RMS terima darjah 
kebesaran Monaco
SHAH ALAM - Duli Yang Teramat  
Mulia Raja Muda Selangor menerima 
pingat darjah kebesaran kurniaan 
Putera Monaco Putera Albert II semasa 
pertemuan di Istana Negara pada 27 
November.

Tengku Amir Shah dianugerahkan 
pingat Grand Officier de l’Ordre de 
Saint Charles.

“Putera Albert II dalam rangka la-
watan rasmi empat hari ke Malaysia 
sebagai tanda persahabatan yang erat 
antara kedua-dua negara,” menurut ke-
nyataan di Facebook.

Putera Albert II disambut Yang di-
Pertuan Agong Al-Sultan Abdullah 
Ri’ayatuddin Al-Mustaffa Billah Shah.

SCL2023: Juara kumpulan 
mara ke separuh akhir

Dana RM1.1 juta untuk 
pembangkang

PKNS pemaju rumah 
mampu milik terbaik

Sumbang RM4 juta
untuk tabung Palestin

RM25 juta laksana 
jualan murah 4 1942

